
IMITSELELA

 Kunjalo. Ngicabanga kutsi sifanele sime uma sifundza
Livi laKhe. Anicabangi kanjalo na? Ngako asisukume

umzuzwana nje, sisafundza Livi laKhe. Ngiyafundza, kusihlwa,
kwesifundvo semBhalo lesitfolakala eNcwadzini ya-Isaya,
sahluko se 6. Lalelisisani.

Ngetinsuku tenkhosi Uziya afa ngayibona
iNkhosi futsi ihleti esihlalweni sebukhosi, etulu…
iphakanyisiwe, nemsila wengubo wayo wagcwalisa
lithempeli.
Ngetulu kwaso kwakume emaserafi: ngalinye

lalinetimphiko letisitfupha; naletimbili limbonye buso
balo, futsi ngaletimbili limbonye tinyawo talo, futsi
ngaletimbili lalindiza.
Futsi lelinye lamemeta kulelelinye, futsi latsi,

Ingcwele, ingcwele, ingcwele, iNKHOSI Nkulunkulu
wemabandla: wonkhe umhlaba ugcwele inkhatimulo
yakhe.
Netinsika temnyango tanyakata ngeliphimbo lakhe

loyo lowamemeta, nendlu yagcwala intfutfu.
Khona-ke ngase ngitsi, Maye mine! ngoba ngiphelile;

ngoba ngingumuntfu wetindzebe letingcolile, futsi
ngihlala emkhatsini webantfu betindzebe letingcolile:
ngoba emehlo ami ambonile uMbusi, iNKHOSI

yemabandla.
Khona-ke lelinye lemaserafi landizela kimi, linelilahle

lelivutsako esandleni salo, lalilitsetse ngeludlawu e-
altari:
Lase lilibeka emlonyeni wami, lase litsi, Buka, loku

kutsintse tindzebe takho;…bubi bakho sebususiwe,
nesono sakho sihlanjululiwe.
Futsi ngeva liphimbo leNkhosi, litsi, Ngubani

leNgingamtfuma, futsi ngubani lotosiyela? Khona-ke
ngase ngitsi, Nangu mine; tfuma mine.

2 Asikhotsamise tinhloko tetfu manje.
3 Babe, “maye,” sitivela ngendlela lefanako Isaya layiva,
“Maye kitsi! Ngoba emehlo etfu ayibonile iNkhosi, iNkhosi
yeNkhatimulo.” SiyaKubonga, Nkhosi, kutsi kukhona
kuhlantwa lokuchubekako, kusihlwa, lokungatsintsa hhayi
tindzebe tetfu kuphela kodvwa tinhlitiyo tetfu nemiphefumulo
yetfu, futsi isihlante kukokonkhe kungcola kwetfu.
Ngoba kukutsi, ecinisweni, sihlala emkhatsini webantfu

labanetindzebe letingcolile, netindzebe tetfu, futsi, singcolile.
Sikhulekela kutsi uMoya loyiNgcwele lomkhulu utofika futsi
utsintse tindzebe tetfu netinhlitiyo tetfu ngelugcobo, uMlilo
waMoya loyiNgcwele lovela e-altari laNkulunkulu, futsi
usihlante kuko konkhe kungakholwa kwetfu nekungabata,
kute Angene futsi ente indzawo yaKhe yekuhlala natsi. Ngoba,
siyaMtsandza, futsi siyaMtusa, futsi siyaMkhonta. Siyakhuleka,
Babe, kusihlwa, uma akhona lokhona lapha longakake namanje
abe nako loko kutsintfwa kwaMoya loyiNgcwele lomkhulu,
uMlilo waNkulunkulu, kutsi kulobusuku lobu lomsebenti
utosetjentiswa kubo ngenca yeMbuso waNkulunkulu. Sikucela
eGameni laJesu. Amen.

Ningahlala phansi.
4 Manje ngi…ngitotama kuphuma kusenesikhatsi. Angifuni
niphutselwe nguSontfo sikolwa. Manje, kulungile kuwe kugeja
umsebenti welusuku, ungeke ukugeje loko kakhulu; kodvwa
kunihlalisa kute kugabance insimbi yemfica, noma lokutsite,
ngalolobunye busuku. Kodvwa ningamgeji Sontfo sikolwa, noma
yini leniyentako.

Manje sifundvo sami kusihlwa sitsi: Imitselela.
5 Sifuna kuyifundza lendzaba, sifanele sivule kutiKhronike
tesiBili, sahluko sema 26, futsi beningayifundza. Lo-
Uziya bekangumfana longumelusi. Futsi yena, tiKhronike
tesiBili 26 uyasitjela, bekayinkhosi legcotjiwe aneminyaka
lelishumi nesitfupha. Nababe wa-Uziya, indvodza
lemesabako nkulunkulu. Nalendvodza yayiyindvodza
lelungile, inebatali labamesabako nkulunkulu, “Wenta loko
lokwakungekhatsi ngco kwemehlo eNkhosi.” Manje sitfola kutsi
ngalokwejwayelekile…
6 Ngi—ngicabanga kutsi namuhla, inkinga yetfu lenkhulu,
yaloko lesikukholwa kutsi kubuhlongandlebe bensha, ngumtali
lolihlongandlebe, likhaya lemahlongandlebe. Bantfu betfu—
betfu besuka etintfweni lebe—lebebafanele bahlale nato.
Libandla laba sivuvu noma labandza, base ne—nebantfwana
baphumela eveni.
7 Manje iHollywood ikhipha incumbi yabobhayisikobho
na—nabomabonakudze, nalokunye nalokunye, kutsi ngisho
kungahlungwa, lapho bacalekisa khona futsi—futsi—futsi
basebentise liGama laNkulunkulu ngelite. Futsi—futsi
kwakuvamise kutsi kwakungakafaneli kutsi bantfwana
emabandleni ebungcwele kutsi aye ku—ku—kubobhayisikobho
noma emibukisweni yetitfombe, futsi manje Sathane watfola
kunye kugcumela embili, ngekuyiletsa ngco endlini, esimeni
sabomabonakudze, kwase-ke kungahlungwa, na—nalokunye.
Futsi leyo yindlela yaSathane yekungena kancane kancane.
8 Njengamsheleletane lomdzala i-thobhogani sasivamise
kubanjalo. Labanengi benu abawukhumbuli, ngoba

nisesemncane kakhulu. Kwakuvamise kuba nekwekujabulisa
bantfwana; uhlala phansi etobhoganini yakho bese uyatungeleta
nje, utungelete. Kwakunembobo, umsele wekuntjuza, futsi
wonkhe umuntfu angake alokotse, lobekangaya edvute nawo.
Futsi emvakwesikhashana, ngaphambi kwekutsi nakwati,
[UMnaketfu Branham ushaya umuno wakhe—Umhl.] wehla
wahamba.
9 Nguleyondlela sono lesingiyo. Ungadlali ngako. Ungaboni
kutsi ungasondzela edvute kangakanani kuso. Nibone kutsi
ungakhwesha kangakanani kuko. Niyabona na? Ungatsatsi
litfuba. Uma utotsatsa litfuba…Angifuni tfuba.
10 WaseScotland lomdzala, ngalesinye sikhatsi, batsi,
bekatowela intsaba. Netinkalishi yayilindzile, umuntfu
ngamunye bekafuna kumeweta. Watsi, “Ngifuna licembu
lelincono kakhulu kutsi lingitsatse.”
11 Lomunye wabo watsi, “Yebo-ke, ngingashayela sipani sami
lesitfupha semahhashi lakobha ngalokugcwele ekhatsi—ekhatsi
ema-intji lalishumi aleyomjikeleto ngakuleyontsaba.” Kuwela,
kufa. Watsi, “Ngilicembu lelihle lelenele kutsi ngishayele
emahhashi ami, kuphepha, khona lapho, emkhatsini wema-intji
lalishumi emasondvo ami, futsi ngingawi.”
12 Lomunyewatsi, “Ngingakwehlula loko. Ngingashayela ema-
intji lasitfupha, noma ema-intji lamane, futsi ngingake ngiwe.”

Watsi, “Utsini ngawe, mnumzane?”
13 Watsi, “Yebo-ke, angati. Angitsandzi kwenta loko. Ngi—
ngigaca nje libhange.”

Watsi, “Uyangitsatsa.” Kunjalo. Nguloyo ke.
14 Akusiko kutsi ungasondzela edvute kangakanani, nekutsi
ucabanga kutsi uciniswe kahle kanjani, hlala ukhweshe
kakhulu esonweni ngangoba ungakhona kuhlala. Suka nje
ukhweshe kakhulu nje ngangoba ungakhona. Utsi, “Yebo-ke,
ngingakwenta loku. Akukho lokulimatako ekwenteni loku.”
Yebo-ke, uma kunembuto engcondvweni yakho, ungakwenti
nhlobo. Nomakuphi lapho kunembuto khona, khwesha
kuko. Khone-ke, niyabona, khona-ke ngekwelucobo niphila
ngekukholwa, uma kungekho mbuto. Uma kunembuto, khona-
ke kuyekele, ningawugegi nhlobo.
15 Futsi ngicabanga kutsi tikhatsi letinengi kutsi batali
labasukako bahambe. Ngiyati kutsi ngaletinye tikhatsi kukhona
ti—tikolwa, netintfo. Futsi Sontfo sikolwa cishe ihhafu yeli-awa,
noma li-awa ngeliSontfo ekuseni, nemhlaba unebantfwanyana
lonkhe leliviki, futsi likhonjwe kubo kwengca thishela. Futsi
tikhatsi letinengi, tikhatsi letinengi kakhulu, thishela unekota
lencane lafundzisa ngayo, lapho apenda tindzebe takhe futsi
alungisa tinwele takhe, ayekele bantfwana bente lokuhle
kwendlula konkhe labangakwenta.

16 Bese-ke ekhaya abatfoli kuceceshwa kwemaKhristu nhlobo.
Make ungephandle ndzawanatsite ephathini yemakhadi, nababe
usentasi emhumeni webhowlingi, futsi—futsi sisi ungaphandle
nemuntfu lotsite lonemoto leshisako. Futsi naku ulapha,
niyabona. Ini, siyaphi—siyaphi na? Wena nje, kukutsi nje yi…
Kubi kakhulu. Futsi-ke siyatfola kutsi tonkhe letintfo leti
ndzawonye. Junior uyaphuma, ashaya ehla enyuka nesitaladi,
ngesidududu sakhe. Futsi, o, ngulabanye babo entasi badlala
igaluva, nalabanye badlala sinukha, futsi kuyintfo nje lenye
yekwekutijabulisa. Nelibandla liyayekelelwa.
17 Tikhatsi letinengi, khona-ke banelibhodi lapho; uma
lowomfundisi bekungenteka ashaye luhwayela loluncane lolu—
lwalutsi kuphambana kancane, noma asho lokutsite ngalo,
lelobhodi lalitomenyusela, ligama lakhe laliyokhuphukela
enhlokohhovisi futsi bese uyancunywa. Ngako, niyabona,
sekuba lithikithi lekudla, esikhundleni senceku legcotjiwe
kushumayela liVangeli. Niyabona na? Kunjalo. Kuba yintfo
labayifunako. Li—lilithikithi lekudla. Bafanele bahlale lapho,
batfole kubhadalwa kahle. Lalelani, mnaketfu, Nkulunkulu
bani nemusa etikwendvodza lebeyingatsengisa ngebutibulo
bayo ngaloko. Lalelani!
18 Sidzinga indvodza letophatsa liVangeli, ngetandla tinjalo,
ingakafaki nanoma nguluphi luhlobo lweliglavu lelihlelo.
Kubeke ngaphandle nje lapho ngendlela lokubhalwe ngayo,
bese—bese bayekela emazubela awe noma kuphi lapho bafuna
kuya khona. “Uma sicatfulo senela,” make bekavamise kutsi,
“sigcoke.” Watsi, “Ungawucoti ummbila wakho.” Manje, ngako
sinaletotintfo lesifanele sitilalele.
19 Manje, lenkhosi lena, Uziya, angumntfwana lomuhle kabi.
Bekanababe lomesabako nkulunkulu. Make wakhe uvela
eJerusalema, nababe lomesabako nkulunkulu lobekayinkhosi
embikwakhe, nalolohlobo lwekufundzisa lwancibilika
kulowomfana.
20 Angisuye weDemokhrathi noma umRiphablikhi. Ngente
livoti linye nje, futsi lelo belilaKhristu. Futsi U—U…
Ngitophumelela kuLoko.
21 Manje, ngi—ngicabanga kutsi uMengameli lomkhulu
kunabo bonkhe, noko, lesake saba naye, kwakungu-Abraham
Lincoln. Hhayi ngoba bekangumKentucky, naye, kodvwa
kwakungenca yekutsi lendvodza ivela ebuphuyeni. Nato
tonkhe letincwadzi leyondvodza leyake yaba nato, kusukela
ngesikhatsi isengumfana lomncane, yate yaba mudzala, cishe
impela, bekuliBhayibheli ne—nePilgrim’s Progress yaBunyan.
Niyabona, loko kubumbeke kuye (ini?) loko “Kwetsembeka.”
U…Lokufundzako, lokwentako, kubumba similo sakho.
Ku—kuyasho kutsi uyini. Futsi manje, niyabona, wafundza
lapho “uma wente liphutsa, wakubhadalela; uma wente

kahle, Nkulunkulu utokuhlonipha,” futsi loko kwambumba
kutsi bekayini. Namake wakhe, we—wesifazane lomesabako
nkulunkulu, naye. Watsi, “Uma kukhona noma ngukuphi
kudvunyiswa lokuniketwa noma ngubani, kwakungumake
lomesabako nkulunkulu,” lowamkhulisa ngalokufanele. Manje
loko kwentiwe, ngiyacabanga, ngingatsi lokungenani kunye,
uma kungesiwo lomkhulu kunabo bonkhe, uMengameli
lesibenaye. uvela ebuphuyeni, futsi Nkulunkulu wamenta
uMengameli ngoba bekayindvodza letsembekile nendvodza
lelungile.

22 Manje, sitfola kutsi lomfana bekangulofanako. Ananaba
batali labamesabako nkulunkulu, wenta loko lokwakulungile.
Ngesikhatsi entiwa inkhosi, futsi ngesikhatsi aseneminyaka
lelishumi nesitfupha budzala, watishaya indiva tonkhe
tembusave nemibono ledvumile yelusuku lwakhe, futsi
wakhonta Nkulunkulu ngenhlonipho yekutitfoba. Loko
kwamenta inkhosi sibili. Kungatinaki tembusave nembono
wesimanjemanje, nekukhonta Nkulunkulu ngenhlonipho
yekutitfoba, loko kwakukuhle kakhulu. Umbuso wakhe,
Nkulunkulu wawubusisa, wawumkhulu kakhulu waze
walandzela waSolomoni. Futsi Solomoni bekanalomkhulu
kwendlula yonkhe leyayikhona; kodvwa lomfana wayelandzela
Solomoni, embusweni wakhe.

23 Kwakulusito lolu—lolukhulu kulomprofethi losemusha
Isaya, naye alibhungwanyana ngalesosikhatsi, akhula nje.
Ngekutalwa angumprofethi, wawubukisisa umtselela lomuntfu
lebekanawo kubantfu; futsi wabona lapho umtselela wakhe
uvela khona, ngoba beketsemba Nkulunkulu, ngekugcizelela.
Futsi beka…Wacaphela futsi, Isaya wakwenta, kutsi
Nkulunkulu uyobabusisa kanjani labo labayotsembeka eVini
laNkulunkulu.

24 Manje siyacondza kutsi lomfo losemncane bekafuna
kuhlala nemigomo yaloko lokwashiwo nguNkulunkulu.
Wagcina imitsetfo yaKhe. Uziya bekangeke ajikele ngesekudla
noma ngesencele. Wahlala ngco naloko lokwakushiwo Livi,
naNkulunkulu wamhlonipha futsi wambusisa kuko konkhe
lakwentile, waphumelela, wachubeka ngco. Si—sibonelo lesinje
pho sanoma ngumuphi umuntfu lomusha!

25 Ngicabanga kutsi kube besinebantfu namuhla, emabandla
etfu latisho kutsi angemaKhristu, uma bebangatsiba etintfweni
telive futsi baphile lolohlobo lwekuphila, bekuyobanemtselela
kumaKhristu lasemasha kutsi ente njalo. Kodvwa, namuhla,
ngesikhatsi becekisa, futsi banatse futsi babheme, futsi
bachubeke, futsi babesolo batama kubamba kuvuma kwabo
njengebuKhristu, loko kubeka sikhubekiso lesibi endleleni
yalabanye bantfu, futsi kukwenta kubematima sibili.

26 Khumbulani, liBhayibheli latsi, “Nitincwadzi, letiphilako
letibhaliwe, letifundvwa ngumuntfu wonkhe.” Manje,
bantfu labanengi bangeke balifundze liBhayibheli, kodvwa
Nkulunkulu ukwente waba ngulokulimelele lokuphilako.
Uyincwadzi lehambako, ufanele ube liBhayibheli lelihambako,
Khristu kuwe. Ufanele ube Livi laNkulunkulu lelihambako.
Futsi uma utisho kutsi ungumKhristu, futsi hhayi loko,
umtselela wakho, wakho…lonemtselela kuko, uyokwenta
uphendvule ngaleminengi imiphefumulo loyiphambukisele
eceleni, yakhwesha kuKhristu, ngaloloSuku lekwaHlulelwa.
27 Ngicabanga kutsi kuyasibita, kusihlwa, kucabanga ngaloko,
kuwo wonkhe wesilisa, wesifazane, umfana nentfombatane,
uyati kutsi uta ekwaHlulelweni. Ungahle uphunyuke kuloku,
lokwa, noma lolokunye. Ungahle ubalekele umtselo wenzuzo,
futsi ungahle uphunyuke Labakoleka Timali. Ungahle wente
intfo yinye noma lenye. Ungahle kube ugijime weca litubane
lelibekiwe nemaphoyisa akake akubambe. Kodvwa, ngalelinye
lilanga, kweHlulelwa kutokubamba. Loko kucinisekile!
28 “Futsi siyati kutsi umuntfu ufanele afe, futsi emvakwaloko
kweHlulelwa.” Kufa akusiyo intfo lelukhuni. KweHlulelwa
emvakwekufa, nguleyo lencenye lembi. Futsi lapho, loko
lenikwentile emphilweni, nekutsi nibe nemtselela lonjani
kulabanye, nitofanele niphendvule ngako ngaloloSuku.
29 “Besifanele kangakanani ke kutsi sibeke eceleni konkhe
lokusindzako, nesono lesitsandzela kalula kangaka kitsi,
kute sigijime ngekubeketela kulomncintiswano lomiswe
embikwetfu, sibuke,” hhayi kusivumokholo, ehlelweni,
kulomunye umuntfu, kodvwa, “kuJesu Khristu Longumcalisi
nemphelelisi wekuKholwa kwetfu.”
30 Sifanele siticabange kanjani letotintfo, bangani, ngekucina
nangekuhlonipha kwekutitfoba, njengoba sibona loluSuku
lusondzela, nekwati kutsi noma ngasiphi sikhatsi emakhasi
emphilo yakho, incwadzi, ingahle ivalwe kusihlwa, futsi kusasa
kutobe sekwephuteke kakhulu kutsi ukwente. Ningakuyekeli
leningakwenta namuhla, ngoba likusasa, ngoba likusasa
lingahle lingaphindzi lifike. Besilisa nebesifazane, bafana
nemantfombatane, mhlawumbe bahleti lapha kusihlwa, batoba
semoshali ngaphambi kwekutsi kuphume lilanga. Kuliciniso.
Bese-ke incwadzi yakho seyivaliwe, futsi awuyuze ube nalelinye
litfuba. Leli kungahle kube litfuba lekugcina lotoke ube
nalo. Kucabangeni, impela. Wena utsi, “Yebo-ke, kungenteka
kube akunjalo.” Mhlawumbe akusiko, kodvwa kungaba njalo.
Kodvwa, khumbulani, ngalelinye lilanga lencwadzi itovalwa,
naloko lenikwentako manje.
31 Futsi ikakhulukati nine bantfu lenitisho kutsi
ningemaKhristu, tehlukaniseni netintfo telive.
Ningatihlanganisi ngalutfo nelive. ligwemeni, ngoba lomunye

umuntfu ukubukile. Ukhona lokubukile. Futsi ungeke
utitfumele wena lapho kuphela, kodvwa utobayisa endzaweni
lembi, futsi nitodzingeka niphendvule ngemtselela wenu.
32 Kutsi lomprofethi bekayibukisisa kanjani lendvodza,
futsi wabona kutsi Nkulunkulu wambusisa, nekutsi
loko kwakubanemtselela kanjani pho! Kutsi leyondvodza
yaphumelela kanjani, loko Nkulunkulu lamentela
kona. Bekaphila i—imphilo leyayisimangaliso, lebusiswe
nguNkulunkulu, futsi bekangeke ajikele ngesekudla noma
ngesencele.
33 Manje lapha sitfola lesinye sibonelo lapha kulendvodza,
lendvodza Uziya, inkhosi lenkhulu leyake yahamba
naNkulunkulu. LiBhayibheli latsi, “Ngesikhatsi inkhosi
iva kutsi iphephile, wativela kutsi bekakahle, wase-ke
uyakhukhumeteka enhlitiyweni yakhe, ngekutichenya.”
34 Ake ngime lapha kutsi ngisho loku, ngesizotsa, mnaketfu,
dzadze. Nkulunkulu ukwente waba setsameli sami kusihlwa.
Ngifanele ngibecotfo mbamba kuloko lengikushoko, futsi
nifanele nilalele ngebucotfo mbamba.
35 Nguleyo inkhatsato ngebantfu labanengi namuhla.
Bacabanga kutsi…Sinalabanye bebanaketfu lababafundisi,
labanye babo ufika endzawaneni, mhlawumbe, netinkonzo
letinkhulu, baze bative baphephile. Sibe naloku, sati loku kutsi
kuliciniso. Bafundisi labanengi eveni namuhla bacala kunatsa.
Labanye babo bacabanga kutsi, “Yebo-ke, nginembuso wami
lomncane lowakhiwe ngakimi. Akukho sizatfu kutsi mine…
Labobantfu bangitsandza kakhulu, bate bangabe basanaka uma
ngenta loku noma ngenta lokwa.” Ake ngikutjele, mnaketfu,
ukhona Munye Lobukako, nalowo nguNkulunkulu. Akukho
muntfu lophephile ngaphandle kwaNkulunkulu.
36 Ngaletinye tikhatsi bese-ke sifika endzaweni, sicabanga
kutsi, “Nkulunkulu uyasibusisa. Unginika iKhadilaki. Unginika
umsebenti loncono. Unginika loku.” Leso akusiso sibonakaliso
sekutsi ungeke wasusa tibusiso taKhe kuwe.
37 Ngesikhatsi ukhukhumeteka, futsi utivele, “Yebo-ke, ngake
ngalala busuku bonkhe futsi ngakhuleka, ngake ngenta loku
futsi ngenta lokwa, kodvwa angichubekanga ngikwente,”
usemhlabatsini loyingoti.
38 Nguleyo indzaba ngebantfu betfu bePhentekhostali.
Ngesikhatsi, emuva ngaleya, kadzeni, ngesikhatsi sinemamishini
lamancane entasi ekoneni ndzawanatsite, nebesifazane
bangenawo emasokisi lamadze futsi bashaya ithamborini
entasi lapho, badzingeka bakhuleke busuku bonkhe, nayo
yonkhe intfo; emaphoyisa anivalele ejele, futsi nahlala ejele,
nakanjalonjalo. Nakhuleka. Emabandla, onkhe emahlelo,
anihleka futsi ahlekisa ngani. Kodvwa manje Nkulunkulu
uniphakamisile, nite ninalamanye emabandla lamahle kunawo

onkhe eveni, lamakhulu emahlelo lanemandla, ucala kutivela
uphephile. Caphela, ngulapho la ukhukhumala khona. Khona-
ke, uma Nkulunkulu atfumela Intfo letsite, ungeke uYemukele,
nhlobo, ngoba sewuvele ufakazile kulentfo lena.Khona-ke ucala
kutivela uphephile, leso sikhatsi sekutsi usendleleni yakho leya
ekuweni kwakho. Loko kwemahlelo. Loko kwetive.
39 Bukani sive setfu, linye lemave lamakhulu ekutiphatsa kahle
emhlabeni. Mbukeni namuhla, yinhlekisa yemhlaba, emanyala
kunanoma yini lengiyatiko.
40 Ngesikhatsi ngehla endizeni, futsi ngangena eRoma, ngase
ngenyukela eSaint Angelo, kutsi ngiye emgedzeni lakulahlwa
khona tidvumbu, Ngahlazeka ngesikhatsi ngibona luphawu
luhleti e—emgedzeni lakulahlwa khona tidvumbu eSaint Angelo,
lwatsi, “Livi kubo bonkhe besifazane labangemaMerica!
Ngiyanicela nigcoke timphahla ngaphambi kwekungena
emgedzeni lakulahlwa khona tidvumbu, kuhlonipha labafile.”
Ningena lapho nigcoke tikhindi, futsi nifake emabhuluko,
endzaweni lenjengeRoma; futsi-ke kwadzingeka batsi,
kubesifazane baseMerica, “kuhlonipha labafile; nekugcoka
timphahla.” Ngani, sekugucuke liphunga lelibi emakhaleni!
Futsi yonkhe imali yetfu yangesheya kwetilwandle, futsi
netikweneti letibolekisiwe, nayoyonkhe intfo lenjalo, ayiyuze
itsenge bungani.
41 Lesikudzingako kulesive lesi, futsi asiyuze sibe
nako, kodvwa lesikudzingako si—sikhatsi sekuhlantwa
kwendlu; hhayi kuhlantwa kwendlu tembusave, kodvwa
imvuselelo letfunyelwe nguMoya loNgcwele letotsanyela
kusuka esicongweni iye elutwaneni. Nguloko emabandla
etfu lakudzingako. Nguloko bantfu betfu lakudzingako.
Nguloko, njengebantfu ngamunye, lesikudzingako. Lowo
ngumtselela wetfu…Ngesikhatsi sikhukhumeteka bese sitsi,
“NgiyiPhentekhostali. Ngakhuluma ngetilimi. Ngamemeta.
Ngadansa eMoyeni.” Ungahle kube ukwentile loko, kodvwa ake
ngikutjele lokutsite, mnaketfu, loko akusiko kuphepha kuwe,
hhayi nakancane.
42 Siyatfola ngesikhatsi Uziya akhukhumeteka enhlitiyweni
yakhe, sitfola kutsi Nkulunkuluwamshaya.Wentani na?Wetama
kakhulu kutama kutsatsa indzawo yemfundisi. Wacabanga
ngoba sewuphakanyisiwe, Nkulunkulu bekambusisile, wamenta
umuntfu lomkhulu, bekangenta nje noma yini lebekafuna
kuyenta.
43 Ngeva insizwa ingitjela kungesiko kadzeni, yatsi, “Uyati,
Nkulunkulu uyangitsandza kakhulu, Mnaketfu Branham,
Ungivumela nje ngente noma yini lengifuna kuyenta.
Akanandzaba.”
44 Ngiva lokunengi kakhulu namuhla ngaNkulunkulu
anguNkulunkulu lomuhle. Unguye. Angiphikisani naloko.

UnguNkulunkulu lomuhle. Kodvwa futsi UnguNkulunkulu
welulaka. Bungcwele baKhe budzinga kulunga. Umtsetfo
waKhe udzinga kwehlulelwa. Uma kungekho kwehlulela
lokucondzene nemtsetfo, umtsetfo awunamsebenti. Bekutosita
ngani kutsi, “Kuphambene nemtsetfo kwengca lilambu lelibovu
phansi lapha,” ngaphandle kwekuba nenhlawulo emvakwako
na? Niyabona, bekungeke kube ngumtsetfo. Bebangeke bente
lutfo ngako; akukho nhlawulo. Kunenhlawulo yekwephula
imitsetfo yaNkulunkulu, futsi, kuto, nitodzingeka nibhadale
tindibilishi ngaphambi kwekutsi nikhishwe.
45 Manje indvodza lamanengi namuhla yenta lelophutsa
lelibuhlungu njengoba lomfo enta, ngesikhatsi aphakanyiswa,
waba mkhulu, waba kanjalo-ke ngako bekanayo yonkhe
intfo etandleni takhe lucobo, wativela aphephile,
“Nkulunkulu ungitsandza kakhulu, kuze kungabikhona lutfo
lolungangikhatsata manje.” Ngesikhatsi enta loko, watiphonsa
yena lucobo esimeni lesifanako Nebukhadinezari latenta
ngalesinye sikhatsi, njengoba nine bafundzi beliBhayibheli
nati. Khona-ke siyatfola kutsi washaywa ngebulephelo ngoba
wetama kutsatsa indzawo yemfundisi.
46 Kungesiko kadzeni, ngikhuluma ngekwemave nemave
ngentela emaDvodza labosomaBhizinisi beFull Gospel.
Ngalesinye sikhatsi lesendlulile, ngangihleti endzaweni,
kwakungale eJamaica, sasinemhlangano.
47 Ngiyabatsandza, ngoba bantfu kuwo onkhe emabandla.
Kunginika litfuba leku—lekukhuluma. Ngalesinye sikhatsi
emabandla angeke abambisane, kodvwa bosomabhizinisi babo
bayabambisana, ba—batofanele batsi kubamba buso babo
ngenca yabosomabhizinisi.
48 Ngako manje siyatfola, kutsi ekhatsi lapho,
benginemhlangano. Ngalobo busuku uma sesibuyela ngale
eFlamingo Motel, Ngatsi, “Nginemahloni ngani bafo.”
Ngatsi, “Kulihlazo. Konkhe lenikhuluma ngako, embikwabo
bonkhe baholi betembusave netintfo, nabosomabhizinisi
phansi-nasetulu lapha, kwakutsi akube, ‘Nganginebhizinisi
lencane entasi lapha, futsi nginemaKhadilakhi lalishumi
nesitfupha,’ noma yini lokunye.” Ngatsi, “Lawo ndvodza, ungeke
uticatsaniswe nabo.”
49 Nguleyo inkhatsato ngelibandla namuhla, nitama
kuticatsanisa neHollywood. Nitama kukwenta kube
njengeHollywood. Khumbulani, kumanyatela kweHollywood;
liVangeli liyakhatimula. Ungeke uye ngale emhlabatsini
wabo; ufanele ubaletse emhlabatsini wetfu. Ngulapho
lasifanele sibatfole khona. Kufanele sibayise ngalapha,
hhayi kutsi siphumele lapho. Besingeke sicatsaniseke nabo.
Asifuni. Bayakhanya futsi bakhatitele; liVangeli likhatimula

ngebumnene nekutitfoba. Lowo nje ngumehluko emkhatsini
wekukhatimula nekumanyatela.
50 Manje siyatfola, ngatsi kulawa ndvodza, ngatsi, “Intfo yako
ikutsi, wena ndvodza nje lengemadvodza labosomabhizinisi,
batama kushumayela liVangeli. Awunamsebenti wekwenta loko.
Tsine bashumayeli sinesikhatsi lesingakeneli kutsi sikwente
konkhe. Nani bafo anikafaneli nente loko. Nitama kutsatsa
indzawo lengesiyo. Nibasomabhizinisi, kodvwa ningatami
kutsatsa indzawo yeliVangeli.”
51 Futsi nga—ngatsi, “Intfo yako ikutsi, namuhla, utama
kusho kutsi unalokunengi kanganani. Umehluko longaka
pho kumaphentekhostali ekucala! Emaphentekhostali ekucala
akususa loko lebebanako.”
52 Lomunye umhlabeleli lomncane lapho, bekayindvodza
lencane lekahle. Ngiyamtsandza. Bekayindvodza lekahle,
kodvwawatsi, “Mnaketfu Branham, angifuni kuphikisana nelivi
lakho, noma ngisho noma yini lephambene naLo.”
53 Ngatsi, “Loko kulungile. Uma kungesilo Livi leNkhosi,
khona-ke unelilungelo lekukwenta, mnaketfu.”

Wase utsi, “Loko ngalesinye sikhatsi uneliphutsa.”
54 Ngatsi, “O, cha. Cha, cha.” Ngatsi, “Emaphentekhostali
ekucala atsengisa ngako konkhe lebebanako, futsi bakuphonsa
etimishini, futsi—futsi baphuma.”
55 Futsi umshumayeli lapho, watsi, “Leyo kwakuyintfo lembi
kakhulu labake bayenta.”

Ngatsi, “Ini? UMoya loyiNgcwelewenta liphutsa na?”
56 Watsi, “Angikusho loko; kodvwa kwaba yintfo
lembi kakhulu labake bayenta.” Watsi, “Khona-ke uma
kungavumelani kungena ebandleni, bebangenakhaya labangaya
kulo.”
57 Ngatsi, “Impela nje sizatfu Nkulunkulu bekabente
kutsi batsengise emakhaya abo, base baya ndzawo tonkhe,
basabalalisa umlayeto eveni lonkhe. Bebangenayo lenye
indzawo lebebangaya kuyo.” Nkulunkulu uyati kutsi Wentani,
Myekele nje achube iBhizinisi.
58 Sitfola kutsi lendvodza yatsatsa sitja sekubhunyisela
imphepho, yacala ku—ku—kwenta li—ligagasi, si—si—sitja
semphepho, yashisa imphepho. Lowo kwakungesiwo umsebenti
wakhe. Bekayinkhosi, hhayi kuba ngumphristi. Nemphristi
wagijima emvakwakhe, futsi wamtjela, watsi, “Awukafaneli
wente loku. KukwemLevi kuphela kwenta loko, futsi
awusiye umLevi. Kubita indvodza lehlukaniselwe loko,
futsi awukahlukaniselelwa iNkhosi. Uyinkhosi. Nkulunkulu
uyakubusisa. Loko kuhle. Kodvwa awukahlukaniselelwa
kwenta loko.”

59 Ngako tikhatsi letinengi kakhulu sitibonile tipho titama
kulingiswa, ngesikhatsi bangatinikelelanga elubitweni. Futsi
sikubonile konkhe loku. Siyakubona namuhla njengoba
kwakunjalo nje ngalesosikhatsi, sibone umuntfu lotsite
etama kulingisa umuntfu lonaMoya loNgcwele; amemete
njengabo, akhulume ngetilimi njengabo, futsi basasolo bati
lutfo ngaNkulunkulu kunekutsi liHothenthothi lati ngebusuku
baseGibhithe. Kunjalo, kulingisa nje, kwenta njengako, kubeka
lokutsite.
60 Kodvwa ake nginitjele, nine lenibuke loko, khumbula,
lapho ubona khona umuntfu alingisela, kukhona intfo sibili
ndzawanatsite. Uma ngitfole lidola, futsi lingesilo lonambamba,
kuphela lisibonakaliso kutsi lakhishwa kulelingilo sibili.
61 Kodvwa sitfola lomuntfu, Uziya, etama kutsatsa indzawo
yalomphristi. Futsi ngesikhatsi bagijima emvakwakhe,
bamtjela, watfukutsela. Wagucuka futsi wabenta bati,
“Ngitokwenta lengifuna kukwenta. Ungubani wena kutsi
ungitjele kutsi ngenteni na? Ungitjela kutsi ngifanele
ngenteni na? Ngiyinkhosi, ngitokwenta njengoba ngifuna
kwenta!” NaNkulunkulu wamshaya ngebulephelo, khona
lapho. Futsi wafa, lonebulephelo. Ekutfukutseleni kwakhe,
lapho intfukutselo yakhe yase iguculiwe, khona-ke washaywa
ngebulephelo.
62 Khona-ke kwaba sifundvo kulomprofethi lomncane,
impela sibili. Emvakwekuba sekambukile kutsi lendvodza
iyakhuphuka, futsi itfola iPh.D., yayo iLL.D., nalokunjalo,
bese-ke utama kutsatsa indzawo leyayingesiyo yakhe. Watfola,
futsi watfukutsela ngako. Ngesikhatsi umuntfu etama kumtjela
kutsi bekayini ISHO KANJE INKHOSI, wehluleka kukubona.
NaNkulunkulu wamshaya ngebulephelo, lokungumfanekiso
wesono. Kulungile, ngaloku, Isaya wafundza kutsi Nkulunkulu
ugunyata umuntfu waKhe endzaweni yakhe. Nkulunkulu nguye
logunyatako. Singeke siyitsatse indvodza ngalesinye sikhatsi
futsi sente loku kuyo.
63 Dzadze losemusha, lapha kungesiko kadzeni, wangitjela
kutsi lowesifazane…noma bekanemfanyana bekato…
Watsi, “Weva kutsi bekanelubito.” Bekaneminyaka cishe
lengemashumi lamatsatfu nesihlanu budzala, ngiyacabanga.
Watsi, “Ndvodzana yami, cishe ineminyaka lelishumi nakune
budzala, iva kutsi unelubito. Mnaketfu Branham, ungamtfumela
khashane futsi atfole iPh.D., noma lenye intfo lefana naleyo,
umtfumele ekolishi lelitsite na? Unganika seluleko na?”
64 Ngatsi, “Lesincono kunato tonkhe lengitatiko likolishi
lesayensi yemadvolo, aguce ngemadvolo akhe.” Ngatsi,
“Utophumela lapho emkhatsini waloko, futsi, intfo yekucala
niyati, kucala kufundza mathe-…tibalo nako konkhe ngaloku,
futsi ngako mayelana naloku, futsi bamnika kuhlolwa

kwengcondvo ne IQ, nako konkhe kanjena. Base-ke batfola
konkhe kwaNkulunkulu, lokwake kwaba kuye, kukhishiwe,”
Ngatsi. Kungesiko nje kwehlisa letotintfo, kodvwa nje
ngiyanitjela kutsi bakhwesha kangakanani elayinini.
65 Bukisisani futsi nibone kutsi yini, loku kwenteka. Manje,
Nkulunkulu ugunyata umuntfuwaKhe endzaweni yakhe.
66 Kungesiko kadzeni, ngangifundza indzatjana lapho we—
wesifazane lobeka…bekane—nesifo, i—i—i—inyumoniya, eSt.
Louis, eMissouri. Futsi bekagula kakhulu, agula kakhulu,
futsi batsi bekato—to—tokufa. Futsi bekanendvodzana ekolishi.
Ngakowota ngalapha utotfola kutsi, lodokotelawakwenta, kutsi
nje bekacabanga kutsi usasalelwe sikhatsi lesingakanani, kutsi
aphile. Wase utsi, “Mhlawumbe angeke abe lapha lusuku noma
letimbili, ngetulu.”
67 Ngako batfumela umlayeto endvodzaneni lencane, kutsi
“kuncono ute ekhaya,” unina bekagula kamatima kabi. Ngako
indvodzana lencane, itfola i-thelegramu, yase ilungela kuhamba,
futsi yatfola lenye i-thelegramu, “Make wakho uncono manje,
kulungile. Ungaseti.”
68 Yebo-ke, khona-ke cishe emvakwemnyaka, ngani, lomfana
wenta kuvakashela ekhaya kwakhe kwemnyaka. Ngesikhatsi
efika ekhaya, watsi, “Make!” Emvakwekuba sekamvusele,
watsi, “Uyati, ngiyatibuta nje, ngesikhatsi ugula kakhulu,
awukaze ungitjele nje kutsi kwentekani.”
69 Watsi, “O, ndvodzana, kukhona lengifuna kukutjela kona.”
Watsi, “Uyayati leyomishini lencane entasi esitaladini lapha,
phansi lapha lapho labobantfu bampongolota kanjalo, futsi
bakhala futsi bachubeka na?”

Watsi, “Yebo.”
70 Watsi, “Umfundisi wabo uyakholelwa ekukhulekeleni
labagulako.” Watsi, “Lomunye walabodzadze wenyukela
lapha futsi wangitjela.” Watsi, “Dokotela ungitjele kutsi
benginetinsuku letimbalwa tekuba lapha.” Wase utsi, “Base
bayatfumela futsi batfola, bafuna kutfola lomfundisi kutsi
ete futsi angikhulekele, nalodzadze wakwenta, ngase ngitsi,
‘Yebo-ke, impela, yenyukani naye.’” Watsi, “Uyati, wenyuka
wase,” watsi, “wafundza umBhalo eBhayibhelini lapho.” Wase
utsi, “Weta wangibeka tandla, futsi wangikhulekela. Futsi,
uyati, lokushisa kwangishiya, futsi ngelulama.” Wase utsi, “O,
akabongwe Nkulunkulu!”

Watsi, “Make,make, manjewati kancono kunaloko!”
71 Watsi, “O, o, cha, cha, s’thandwa,” watsi, “kwenteka
empeleni.” Watsi, “Ludvumo kuNkulunkulu! Ngiyakutjela,”
washo.
72 Watsi, “Manje empeleni wenta njengalabobantfu.” Watsi,
“Awukafaneli ukwente loko, make.”

73 Watsi, “Kodvwa,” watsi, “s’thandwa, ukufundze ngco
eBhayibhelini. Wafundza ngephandle lapho, Makho sahluko
se 16, ‘Letibonakaliso leti titobalandzela labakholwako.’ Naku
khona Lapha.” Watsi, “Tsine, tsine…Loku kunjalo Lapha,”
washo.
74 “O, make, lolo luhlobo lolungakwati kufundza nekubhala
entasi lapho.” Watsi, “Labobantfu entasi lapho abanamfundvo.”
Watsi, “Babantfu nje labaphuyile, inkhukhuma yesuka
etitaladini, nakanjalonjalo, futsi bagijimela ekhatsi
lapho.” Watsi, “Lowomfundisi…” Watsi, “Siyafundza
ekolishi, kumaKho 16, kusukela evesini le 9 kuchubeke,
akukaphefumulelwa.”

Watsi, “Ludvumo kuNkulunkulu!”

Watsi, “Make, yini indzaba ngawe na?”
75 Watsi, “Bengicabanga nje, ndvodzana, uma Nkulunkulu
angangiphilisa ngeLivi lelingenamsebenti, Bekayokwentani
ngempela ngaloko lokuphefumulelwe na?” Ngako
ngicabanga kutsi loko nje kuyakucatulula. Akukwenti
na? “Uma lelingakaphefumulelwa itophilisa, liyokwentani
leliphefumulelwe na?” Nguloko-ke, bangani bami. Yebo,
Mnumzane.
76 Manje, atama kutsatsa indzawo yalomunye. Nkulunkulu
ugunyata umuntfu waKhe. Nkulunkulu ufaka umuntfu waKhe
endzaweni. Akakafaneli kutama kutsatsa indzawo yalomunye.
Awukafaneli ukwente loko.
77 Manje lombono ethempelini. Ethempelini, wehla ngesikhatsi
atfola loko. Isaya wakubona loko, Hezekhiya, kutsi
kwakwentekeni kuye, futsi-ke bekasafile futsi kwakukadze
kune—ne…Ngicondze kutsi Uziya, futsi beka—bekamikiswe
enkambu yalabanebulephelo, nendvodzana yakhe yadzingeka
ibuse endzaweni yakhe. Futsi khona-ke Isaya uba nekucansuka,
ngako wehlela ethempelini ngalelinye lilanga, kutsi asuse lentfo
e—esifubeni sakhe.
78 Ngicabanga kutsi loko kuyintfo lenhle kitsi sonkhe kutsi
siyente, wehlela endlini yaNkulunkulu, yehla futsi ukhulule
umphefumulowakho, ususe lentfo emcondvweni wakho.
79 Ngako Isaya wehlela lapho futsi wase uyakhuleka. Yena
cha…Kungahle kube kwakungentsambama, futsi yena…
noma ekuseni kakhulu, angati. Ngako wehlela e-altari wase
ucala kukhuleka, futsi wacala kukhuleka wate wangena
ekubeni cotfo mbamba. Manje nguleyondlela. Bekakubonile
lebekakubuka, lapha emhlabeni, kwehlulekile. Leyonkhosi
Nkulunkulu layibusisile, lenkhulu, inkhosi lenemandla,
lenemandla kakhulu eveni, kepha noko yayehlulekile. Futsi-ke
bekangati kutsi enteni, futsi wase uyakhuleka.



14 LIVI LELIKHULUNYIWE

80 Khona-ke, khona lapho nje, waphakamisa inhloko yakhe,
wase-ke ubona iNkhosi sibili. Wabona Nkulunkulu aphakemele
Etulu; umsila waKhe wagcwalisa emaZulu. Wabona, wabona
lokutsite kutsi kubukwe, sibonelo sibili. Uma ubuka futsi
utame kwenta umuntfu sibonelo sakho, impela utawuhamba
kabi, ngoba uyehluleka. Kodvwa Beketama kusho kumprofethi,
“Ungabuki umuntfu noma lokushiwo ngumuntfu. Guculani
emehlo enu abheke kiMi naloko lengikushito. Bukani etulu
Lapha; hhayi sihlalo sebukhosi sasemhlabeni, kodvwa Sihlalo
sebukhosi sasezulwini, waphakanyiselwa le emaZulwini,”
nesitimela saKhe sagcwalisa tibhakabhaka. Wase ubuka etulu.
Wase-ke ubuka ethempelini, ethempelini wabona Nkulunkulu
aphakeme, futsi wacaphela emaSerafi aseZulwini.
81 Manje, emaSerafi lapho akasito tiNgelosi. Bafanele kuba
bashisi bemhlatjelo labancengela indlela labo labanelicala.
Futsi bebabashisi bemhlatjelo.
82 Simbonyo lesikhetsekile sasisetikwaLetidalwa leti,
futsi kukhombisa kutsi Nkulunkulu ungcwele ngakonkhe.
Nkulunkulu ungcwele ngakonkhe. Futsi Bebamemeta
ngalo lonkhe liphimbo laBo, “Ngcwele, ngcwele, ngcwele,
yiNkhosi Nkulunkulu Somandla. Ngcwele, ngcwele, ngcwele,”
eBukhoneni baNkulunkulu ngco.
83 Khumbulani, bekungeMaserafi nemaKherubhi lagadza
iNdzawo leNgcwele. NgiWo latsatsa umhlatjelo aphindze
awunikele. Futsi nabo bebalapha, baphila eBukhoneni
baNkulunkulu ngco, bamemeta, “Ngcwele, ngcwele, ngcwele,
yiNkhosi Nkulunkulu Somandla.”
84 Ake sibuke kwakheka kwato kwesikhashana. Sitfola
kutsi leti kwakutiTidalwa letinetimphiko letisitfupha.
Bekanetimphiko letimbili etikwebuso baWo, timphiko letimbili
ngetulu kwetinyawo Tawo, futsi bekandiza ngetimphiko
letimbili.
85 Cabangani, timphiko letimbili etikwebuso Bato, kucala.
Kucala, kuyoba yini na? Ake sitfole kutsi letimphiko letimbili
etikwebuso baTo kwakuchaza kutsini. Uma Nkulunkulu
angcwele kakhulu kutsi ngisho netiNgelosi letingcwele
nemaKherubhi kutofanele kumbonye buso baTo, kutsi eme
eBukhoneni baKhe, sitokuma kanjani na? Uma sekuma, sonkhe
sitofanele, eBukhoneni baNkulunkulu; UliJaji lelikhulu kunawo
onkhe, futsi sonkhe sitokuma eBukhoneni baKhe. NetiNgelosi
letingcwele letingazange tati kutsi sono sasiyini; Tadalwa
kutsi tibeSidalwa lesikhetsekile, nekuma eBukhoneni baKhe,
ambonye buso baWo lobungcwele, kutsi ahlale lapho. Uma
tiNgelosi betifanele timbonye buso baTo lobungcwele, kutsi time
lapho, sitokwentanjani, kutsi siphile eBukhoneni baNkulunkulu
Somandla, uma sihlala eBukhoneni baKhe na? Sinesimbonyo,
noko, iNgati yaJesuKhristu. Kunjalo. Namuhla…

86 Leyo yinhlonipho yekutitfoba. Loko kwakusho inhlonipho
yekutitfoba, eBukhoneni baNkulunkulu.
87 Namuhla ayikho inhlonipho yekutitfoba. O, kuncane
kangakanani, kuncane kakhulu nje. Ini? Ubona bantfu bahleka
lolokubitwa ngebuKhristu. Kutokwentekani kuleyomuntfu
na? Uma Nkulunkulu atfumela intfo letsite emhlabeni, futsi
bayibona ihlindvwa nje ncamashi ngeLivi, bese-ke umuntfu
ukhuluma ngako, futsi ahlekise ngako na? Niyati kutsi
liBhayibheli latsini na? Jesu watsi, “Kukuhlambalata, Moya
loNgcwele, futsi ungeke utsetselelwe.”

“O,” batsi, “Loko kwadeveli.”
88 Caphela kutsi utsini, mnaketfu, dzadze. Caphela kutsi utsini,
soni. Akukho kutsetselelwa ngako. Jesu watsi, “Kukhuluma livi
lelimelene naKo, angeke litsetselelwe kulelive leli noma live
lelitako.”
89 Bukani kutsi Usandza kucedza kwentani, ahlola
lokufihlakele, abatjela imicabango lowawusenhlitiyweni yabo.
Futsi batsi, “UnguBhelzebule,” babita uMoya waNkulunkulu
“umoya longcolile, develi enta umsebenti waNkulunkulu.”
90 Futsi Watsi, “Ngitokutsetselela,” kubuyisana
kwakusengakentiwa ngalesosikhatsi, kodvwa, naJesu
bekangakafi. “Kodvwa,” watsi, “uma Moya loNgcwele
sekafikile, kukhuluma ngekumelana naLoko, Angeke
atsetselelwe ngako.” Uma Moya loyiNgcwele efika
kutokwenta umsebenti lofanako Lebekawenta ngalesosikhatsi,
akuyutsetselelwa. Bantfu labangenakuhlonipha kwekutitfoba!
Yini lesingayilindzela ngaphandle kwekwehlulelwa, lesive lesi
lesingakemukeli Nkulunkulu?
91 Lesive lesi, bonkhe boBilly Graham nabo-Oral Roberts
lochumise kulelive lonkhe, nalamanye emasotja lamakhulu
esiPhambano lase endlule kulelive, ashumayela liVangeli, futsi
kusekundlondlobaleni njalo ngemnyaka, sono siyandza.
92 Ngabe lo—lomvangeli lomkhulu, Billy Graham, watsi
ngalelinye lilanga kulomunye wemihlangano yakhe, ngesikhatsi
aya eNew York, watsi wakholwa “INew York yayandze
ngemaphesenti lamanengi, esonweni, kusukela emvuselelweni
yakhe lapho.” Watsi ngesikhatsi alapha eCalifornia, eLos
Angeles, watsi, “Eminyakeni lelishumi noma lelishumi
nesihlanu kusukela manje, kutsi sonkhe sakhamuti sitodzingeka
sitfwale livolovolo, noma lokutsite kwekutivikela, abakhoni
kutfola emaphoyisa lenele, sono sindlondlobala kabi kanjalo.”
93 O, kuyini na? Kukungabi nenhlonipho yekutitfoba
eBhayibhelini. Balalile litfuba labo. Bahlambalate futsi
bahlekisa ngalo. Kunjalo.
94 Manje asesikwehlise sitsi kukusondzeta kitsi, bukani
emabandla, labakwentile. Labanengi babo bendlula eveni

lonkhe…Uma utfola indvodza lenalenele—lenalenele emandla
sibili aNkulunkulu ngayo, kutjela bantfu ngetindlela tabo
tesono! Tfola umuntfu lotsite lotobatjela kutsi bafanele batalwe
kabusha, hhayi kutsi bachawule noma bakhuphuke futsi bente
sincumo. Batofanele batalwe kabusha; hhayi kubhala ligama
lakho encwadzini, noma kujoyina libandla, noma kuchawulana,
noma ngukuphi kufafata, noma umbhabhatiso lotsite.
Kodvwa kutalwa nguMoya waNkulunkulu, wehlukanisiwe,
kuPhila kwaNkulunkulu kuphila kini, kutikhombisa Kona
lucobo; hhayi nje namuhla, kusasa, kodvwa tonkhe tinsuku
tenu; ngenjabulo etivivinyweni takho netinhlupheko,
bewuyochubeka, wati kutsi umgwaco uvuliwe embikwakho,
kuya eNkhatimulweni. Ngulolohlobo lweliVangeli! Uma
ubatfola kanjalo, uyaLishumayela; futsi ubuye ngemnyaka
lotako, nabo lapho bayafana, intfo lefanako, kuphela seyiyimbi
kakhulu, nalokunengi kwako nalokunengi kwako. Ngesikhatsi
ushumayela kakhulu ngekumelana nako, kuya ngekuba kubi
kakhulu. Kuyini na? Kungabi nenhlonipho yekutitfoba.
95 Bese-ke kuba ngemaphesenti langemashumi layimfica
nesihlanu alabobantfu labaya esontfweni, baneligama labo
encwadzini, batisho kutsi bangemaKhristu. Umuntfu atisho
kutsi ungemakhistu, leyontfutfu, futsi anatse, futsi agembule,
futsi asho emahlaya langcolile. Emadikhoni lamanengi ebhodini,
anamunye, lababili, nalabatsatfu, nebafati labane. Lelo
liciniso. Lihlazo lelinje pho! Besifazane bahlabela ekwayeni,
banetinwele letiphunguliwe. LiBhayibheli latsi, “Ungumuntfu
longakahlonipheki.” Pende ebusweni babo! Munye kuphela
wesifazane lowake wapenda buso bakhe, eBhayibhelini, lowo
kwakunguJezebeli. Nkulunkulu wamnikela etinjeni, ngako
niyabona kutsi Ucabangani ngako. Bese-ke uyeta ubatjele
ngako; emnyakeni lotako, ubuye, babi kakhulu kwendlula
lebebangiko ekucaleni. Ngekungahloniphi ngekutitfoba,
abanato tinhlonipho, akukho—akukhomicabango yekuzitsa.
96 Ake nginitjele lokutsite, besifazane, besifazane labasha,
nalabadzala, nabo; niphumele lapha nigcoke letingubo leti,
letimphahlana letindzala letimpintjako, netikhindi. Wena utsi,
“Bewungakafaneli ukhulume kanjalo, Mnaketfu Branham.”
Ngifanele. Lowo ngumsebenti wami. Leli li—leli lipulpiti.
97 Benginendvodza ingibitela ekhatsi, kungesiko
kadzeni, lomunye webavangeli labakhulu kunabo bonkhe
bePhentekhostali eveni.Watsi, “Ake uyekele labobantfu.”

Ngatsi, “Ungubani wena kutsi ungitjele kutsi ngibayekele
na?”
98 Watsi, “Ngiyakutsandza.” Futsi watsi, “Inkonzo yakho
ikhulekela labagulako.”

Ngatsi, “Kushumayela liVangeli, mnaketfu.”

99 Wase utsi, “Buka, Mnaketfu Branham,” watsi, “ngani,
labobantfu bakukholwa kutsi ungumprofethi.”

Ngatsi, “Angikaze ngitsi nganginguye, ngabe ngikwentile
na?”
100 Watsi, “Kodvwa bayakukholwa kutsi unguye.
Awubafundzisi ngani labo besifazane kutsi wemukelwa kanjani
Moya loNgcwele, nekutsi temukelwa kanjani tiphiwo nekwenta
lokutsite, esikhundleni sekutsi njalo ubatsetsise ngendlela
labagcoka ngayo nekutsi bentani na? Awubafundzisi ngani
letotinhlobo tetintfo, kutsi bakusite na?”
101 Ngatsi, “Ngingabafundzisa kanjani tibalo tabongwaca babe
bangeke bafundza ngisho nabo-ABC babo na?” Niyati kutsi
ABC uyini na? Hlala njalo UkholwaKhristu. Kunjalo.
102 Manje, manje ningakwenta kanjani, ningakwenta kanjani
na? Kubukeka kwangatsi kunemfutfo kubo, intfo letsite ingeke
ibavumele bakwente. Kuyenta iSodoma yesimanjemanje.
Ngulelo-awa lesime kulo, letotintfo letimbi kabi letichubeka
kulelive namuhla.

Wase utsi, “Yebo-ke, buka…”
103 Ngatsi, “Cha, anginatinhlelo tekusita ngetimali.
Anginabandla lekutsi lingikhiphe. Cha, mnumzane.” Futsi
ngatsi…

Watsi, “Lowo ngumsebenti wemelusi, kwenta loko.”
Ngatsi, “Kodvwa abakwenti.”

104 Khona-ke, kukulomunye umuntfu, liphimbo lelitsite
litomemeta limelane nako, ngoba kuliphutsa. Impela kuliphutsa.
Inhlonipho yekutitfoba, Kuhloniphe.
105 Intfombi yatsi kimi ngalesinye sikhatsi, yatsi, “Mnumz.
Branham, abatenti letinye timphahla ngaphandle kwaloku.”
106 Ngatsi, “Basawatsengisa emayadi, futsi banemishini
yekutfunga.” Kunjalo.
107 Ake ngikutjele lokutsite, dzadze. Ungahle uhlanteke nje
impela nemandla ngako konkhe longaba ngiko. Ungaba
ngulohloniphekile impela kumyeni wakho, esinganini sakho
lesingumfana, ngako konkhe longakwenta. Kodvwa ngalolunye
lwaletinsuku leti, eNkantolo yekweHlulela, uyophendvula
ngekuphinga.

“Uma ngingenacala na?”
108 Ninelicala! Jesu watsi, “Loyo lobuka wesifazane,
amkhanuke sewuvele uphingile naye enhlitiyweni yakhe.”
Futsi ngesikhatsi leso soni lesikubuke kanjalo, futsi saba
naleyomicabango ngawe, utofanele aphendvule ngako,
ngeluSuku lekwaHlulelwa. Futsi wakwentelani na? Utivete
wena kuye, ushwileke ngeluhlobo lolutsite lwetimphahla

netintfo letinjalo. Kunjalo. Kulihlazo. Utofanele ukwente,
dzadze.
109 Futsi wena ndvodza lenibita ngemaKhristu, lofanele
kubuse indlu yakho, futsi akutsi besifazane benu bente loko,
phendvukani noma indlu yenu yonkhe itobhubha!
110 Ningahle ningangitsandzi emvakwaloku, kodvwa
ngitonitjela liCiniso, ngoba tandla tami—tami titawukhululeka
engatini uma ngifika eNkantolo yekweHlulelwa. Loko
yintfo yinye lecinisekile, niyabona. Ya. Lalelani, mnaketfu,
kuhlala njalo kuneliphimbo lelihambisana nesibonakaliso,
niyati, futsi bekungabancono uLive; hhayi tami, kodvwa
Nguloku liBhayibheli lelakusho. Kunjalo. O, ngiyati Kuvakala
kuyifashini lendzala, kodvwa nguloko nje liBhayibheli
lelakusho, futsi nguloko lesifanele sibe ngiko.

TiNgelosi timbonya buso bato, kuma eBukhoneni
baNkulunkulu.
111 Futsi, besifazane, ngesikhatsi liBhayibheli litsi, “Kuyintfo
lengakajwayeleki, noma intfo lejwayelekile, kutsi wesifazane
ngisho akhuleke netinwele takhe tihhuliwe.” Akanalungelo
lekukhuleka, bese umfaka ekwayeni futsi ngisho umente
umshumayeli. Kunjalo.
112 Ngiyati kutsi loko kunenta nigule kancanyana. Kodvwa,
niyati, njengoba make bekavamise kungitjela, ngekutsatsa
emafutsa e-khasta, “Uma kungakugulisi, akukwenteli lokuhle.”
Ngako kungaleyondlela ngeliVangeli. Kufanele kunente kutsi
nicabange. LiCiniso.Wesilisa nebesifazane, bobabili, banelicala,
nhlangotsi totimbili, sitfupha samunye nehhafu yedazini
yalolomunye.
113 Loko kunjalo impela lapho sime khona, singenanhlonipho
yekutitfoba, akunandzaba kutsi Livi litsini. “Yebo-ke, kulungile.
Ngikholwa kutsi kulungile.” Ucabangela kutsi kulungile.
LiBhayibheli latsi kuliphutsa! Futsi kuticabangela ku “kwenta
ngaphandle kweligunya.”Ute ligunya laNkulunkulu kukwenta.
114 Lamasemina netikolwa netintfo, labendlula etikwaletintfo
leti letinjalo, kulihlazo. Kubeka insizwa, bafundisi labancane,
emzileni longesiwo, baphambukele emvakweluhlobo lolutsite
lwesayensi yetenkholo leyentiwe ngumuntfu esikhundleni
seLivi laNkulunkulu. Akumangalisi bangawukholwa uMlayeto
weliciniso sibili, akumangalisi bangakhoni kuba naleTintfo
leti ebandleni, akumangalisi batofanele baMbeke ngephandle
etinsukwini tekugcina, akute inhlonipho yekutitfoba
eBukhoneni baKhe. Bukhona baKhe bungehla, bayohleka futsi
bachumise ishungamu, bahambe batungelete futsi bachubeke
kwangatsi angati kutsi yini, kungabi nenhlonipho yekutitfoba
kwendlula noma yini lenye, eBukhoneni baKhe. Manje, manje
kute inhlonipho yekutitfoba, nhlobo, kwaNkulunkulu noma
bantfu baKhe.

115 Ngani, bakwentelani loku na? Manje lalelisisani.
Bakwentelani na? Abanako kuva kweBukhona baKhe.
Abacabangi kutsi nguNkulunkulu.
116 Ucabanga kutsi lowo wesifazane empeleni abe…noma
lelosotja belingaMshaya ebusweni, futsi bekatombonya
buso baKhe ngendvwangu futsi aMshaye enhloko,
aphindze atsi, “Manje uma Ungumprofethi, sitjele kutsi
ngubani loKutsintsile”? Uma leyondvodza yati kutsi
lowo kwakunguNkulunkulu yayimshaya, ucabanga kutsi
beyitokwenta na? Nicabanga kutsi lelosotja lelidzakiwe
laliyodvonsa silevu ebusweni baKhe, futsi limkhafunele
ebusweni baKhe, ngekuhhomutela nekukhafunela ebusweni,
kube bekati kutsi leyo kwakuyiNdvodzana yaNkulunkulu na?
Bekangakwati.
117 Futsi namuhla, loko bantfu labakubita ngesicuku
setinhlanya, abati kutsi lowo nguMoya loyiNgcwele usebenta
kulabobantfu. Futsi nje ngingentiwa lutfo noma ngabe benteni;
bangati ngako, bangati ngeBukhona baKhe. Niyati, njengoba
sisho lesidzala si…Labanye babo batsi, “Ngiya emhlanganweni
futsi ngihleke, ngiye enkonzweni kuyotfola liphutsa.” Kushitiwo
kutsi tiwula tiyohamba ngeticatfulo letinetipikili lapho
tiNgelosi tesaba kunyatsela khona. Bangati ngaNkulunkulu,
kungalesosizatfu.
118 Kungani ningabi njengaDavide na? Davide watsi,
“NgiMbeka njalo embikwami.” Kungalesosizatfu atsi,
“Ngingeke ngishukunyiswe,” ngoba Nkulunkulu uhlala njalo
asembikwakhe. Yebo, mnumzane.
119 Manje, kwesibili, ambonya tinyawo tawo. Ngabe, “Ambonya
tinyawo tawo,” kwakuchaza ini na? Kutehlisa. Ambonya
buso bawo kwakusho inhlonipho yekutitfoba eBukhoneni
baNkulunkulu. Kumbonya tinyawo tawo kwakukutitfoba
eBukhoneni baKhe.
120 NjengaMosi eBukhoneni baKhe, akhumula ticatfulo takhe,
angakambonyi tinyawo takhe.
121 Pawula ngesikhatsi atfola Jesu, iNsika yeMlilo, wawa
phansi, wesuka etinyaweni takhe. Lapho tinyawo takhe
tatifanele tibe khona, bekanebuso bakhe, kutehlisa.
122 Johane umBhabhatisi, lowomprofethi lomkhulu, wekucala
bekakadze aseveni eminyakeni lengemakhulu lamane, kodvwa
watsi, “Angikafaneli kutsintsa tinyawo taKhe, kutfukulula
kwekubopha lokusemasendlisini aKhe.”
123 Niyabona, lowo longasetinyaweni takhe, ambonyiwe,
kwakuchaza kutehlisa. Bukisisani lenceku manje
embikwaNkulunkulu: Buso bakhe bumbonywe ngenhlonipho
yekutitfoba, tinyawo taKhe timbonywe ngekutehlisa, yebo, futsi
ngati kakhulu nge…Banini ngulabatiko ngebuncane benu.

124 Sonkhe sitama kuba ngulomunye umuntfu lomkhulu
lotsite. “NginguDokotela Sbani-bani, Sibani-bani waSbani-
bani.” Awusilutfo. Kunjalo. Loko nje yi…Awusilutfo. Uma
ufuna kwati kutsi umkhulu kangakanani, beka umuno wakho
echibini lemanti bese uyawuhoshula, bese utfola imbobo lapho
bewuwufake khona. Niyabona na? Akukho lutfo lapho. Futsi
nguloko lesingiko. Nkulunkulu angaphila ngephandle kwetfu,
kodvwa singeke siphile ngaphandle kwaKhe. Ungubani wena
na? Niyabona na?
125 Yati kutsi umncane kangakanani. Indlela leya etulu iphansi.
“Loyo lotitfobako uyophakanyiswa; loyo lotiphakamisako
uyotfotjiswa.”
126 Kungesiko kadzeni ngamenywa eChicago, licembu
lalabangcwele, kutsi ngikhulume. Lomunye umshumayeli
lomkhulu wePhentekhostali lapho cishe loneticu letine ekolishi,
nalokunjalo, futsi bekangayifuni indlela yami yekukhuluma
njengesifiki enhla lapho ngaphambi kwalowomkhandlu
lomkhulu lebebatoba nawo, ngako bekanendvodza levela
esikolweni lesikhulu seliBhayibheli lapho, kutsi ikhuphuke,
sikolwa lesikhulu seliBhayibheli saseChicago, kwenta
inkhulumo. Nalendvodza yatsi manje loko leyayitokwenta,
“Yenyukela lapho bese wenta labobantfu tiyingayinga, ngako
konkhe lebekangacabanga ngako, ngekutsi bebasephutseni
kangakanani ngekukholwa kutsi bekukhona Moya
loNgcwele nato tonkhe letotintfo letinjalo,” embikwebantfu
bePhentekhostali. Wenyukela lapho afucele sifuba sakhe embili,
na—nakhololo abheke emuva, njengesudu lebitwa ngetuxedo,
yaphonsa onkhe emanotsi ayo ngephandle langembili. Bekanako
kulungiswe kahle hle wate nje wachaza liBhayibheli, futsi
Nkulunkulu bekangati lutfo ngaLo.
127 Futsi intfo yekucala niyati, nine…Yena niyabona
akutsatsanga nebantfu. Bekasolo asho lenye intfo lenjalo, futsi
bahlala nje base babuka lomunye nalomunye. Akuhambanga
nalolohlobo lwebantfu, lawomaPhentekhostali. Ngako
emvakwesikhashana wabona kutsi wehluliwe, futsi wavusa
tintfo takhe ngaphansi kwemkhono wakhe, wasuka ngembili,
inhloko yakhe ibheke phansi, igobane. Longcwele lomdzala
ahleti ngale elubondzeni, watsi, “Kube bekenyuke ngalendlela
lehla ngayo, bekayokwehla ngalendlela bekenyuke ngayo.” Futsi
kutsi nje akube ngaleyondlela, futsi.
128 Tehlise, ubone kutsi ungaba mncane kanjani; hhayi loko
lokwatiko, loko longakwati. Titfobeni embikwaNkulunkulu.

Manje siyatfola, kwesitsatfu, Lalingandiza naletinye
timphiko letimbili.
129 Manje bukisisani, kucala, Yena, eBukhoneni baNkulunkulu,
Bekahlonipha ngekutitfoba, ngebuso baKhe bumbonyiwe.
Kwesibili, Bekatfobekile embikwaNkulunkulu, netinyawo

taKhe timbonyiwe. Netimphiko taKhe letilandzelako letimbili,
Bekangandiza, tiMfake emnyakatweni. O, hhe!
130 Bekentani Nkulunkulu na? Bekakhombisa umprofethi kutsi
inceku yaKhe lelungiselele ifanele ibe kanjani. LoNkulunkulu
bekakhombisa, “Leti tinceku taMi. Leti taMi. Bukani kutsi
tilungiselele kanjani; tihlonipha ngekutitfoba, titfobekile,
nangemnyakato.” Tikanjalo tinceku taNkulunkulu. O, hhe!
131 Nguleyondlela lesifanele sibe ngayo: kuhlonipha
ngekutitfoba eVini laNkulunkulu, ngekutitfoba, nangemnyakato
wentele Nkulunkulu.
132 Njengalowesifazane ngesikhatsi abitelwa emnyakatweni,
wefika, ngesikhatsi atsi, “Wotani, nibone uMuntfu Longitjele
lengikwentile.”
133 Sibonakaliso sakhe saba nemtselela kulowesifazane, kutsi
BekanguMesiya. Watsi, “Mnumzane, siyati, uma Mesiya
efika…Manje, Ufanele ube ngumprofethi. Siyati, uma Mesiya
efika, Uyositjela letintfo leti.”
134 Niyabona, bekalindzele Yena kutsi atsi, “Yebo-ke, Mesiya
uyeta masinyane impela; NgiyaMendvulela nje.” Kodvwa Watsi,
“NginguYe.”
135 Loko kwamfaka emnyakatweni khona manje. Wangena
emnyakatweni. Bewungeke ummise. Kwakufana nendlu
leshako, njengoba ngishito ngalolobunye busuku, emoyeni
lohhusha kamatima. Bewungeke ummise. Wehlela edolobheni
watsi, “Wotani, nibone uMuntfu Longitjele tintfo lengitentile.
Ngabe akusuye yini Mesiya lona na?” Niyabona na?
Bekasemnyakatweni.

Wentani na?Wenyuka, kucala, watitfoba.
“Ase uNginatsise.”

136 Watsi, “Ngani, bobabe betfu banatsa kulomtfombo,”
nakanjalonjalo. Futsi—futsi lowesifazane…
137 Watsi, “Yebo-ke, ngitokunika eManti kutsi unatse; ungeti
lapha.”

Yena, “Mnumzane,Mnumzane, nginike lawoManti.”
138 Niyabona, bekatfobekile ngako. Futsi ngesikhatsi atitfoba,
khona-ke Jesu umkhombisa sibonakaliso saMesiya, futsi
loko kwamfaka emnyakatweni. Bekasalungele kuhamba-ke,
bekasalungele kutjela wonkhe umuntfu kutsi achumane naye.
Niyabona na?
139 Empeleni, emasikweni elive laseMphumalanga, lawo
ndvodza bekangeke alalele lowo wesifazane. Wesifazane
lonjalo akanavi emkhatsini webantfu. Impela akanalo. Angeke
asho lutfo. Kodvwa akutame kummisa? Bekasemnyakatweni.
Bekafanele atjele umuntfu lotsite, “Phumela lapha utibonele
wena. LeNdvodza ingitjele kutsi ngenteni. Loko akusiko yini

lebesikufuna na? Loko akusiko yini lokushiwo ngumBhalo, kutsi
Mesiya, uma Efika, Uyokwenta loku na?” Yayisemnyakatweni
ngoba yatfobeka, naNkulunkulu wangena kuyo.
140 Phetro, ngesikhatsi atsatsa Livi laKhe. Ngesikhatsi adweba
ngelinethi busuku bonkhe, angumdwebi ngephandle lapho, futsi
wangena, aphele emandla, kungekho nhlanti. Nomangumuphi
umdwebi lokahle uyati kutsi loko kuyini, kungekho nhlanti.
Khona-ke, intfo yekucala, bekageze emanethi akhe, wawabeka
ngephandle elugwini, futsi bekawayekela ome.
141 NaJesu wehla futsi wacela kuboleka sikebhe sakhe.
Washumayela. Wase-ke Utsi, “Simoni, chubeka uyelapha
ekujuleni futsi bese wehlisa inethi kutobamba tinhlanti.
Buyela emuva ngco lapho udwebe ngelinethi khona, busuku
bonkhe. Buyela emuva ngco lapho utikhandle khona, li-
awa emvakweli-awa, futsi wehlise wentele kubamba tihlanti
ngelinethi lokukhulu, umtfwalo lomkhulu.”
142 Manje bukani. Watsi, “Nkhosi, sishikashikeke busuku
bonkhe futsi asikabambi lutfo. Kodvwa ngeLivi laKho, Nkhosi,
ngitokwehlisa inethi. NgeLivi laKho!” Nguloko-ke, tsatsa
Nkulunkulu eVini laKhe. Futsi ngesikhatsi ehlisa inethi,
wavalela umtfwalo lomkhulu wetimfishi yaze inethi yacala
kudzabuka.
143 Loko kwamfaka emnyakatweni. Yebo,mnumzane.Umtselela
waJesu kuye wamfaka emnyakatweni, futsi waphonsa inethi.
Futsi Jesu watsi, “Ningesabi, kusukela manje kuchubeke
niyobamba umuntfu.”
144 Imphumphutse, ngesikhatsi iphiliswa, ihleti egedeni
futsi…noma ihleti esitaladini. NebaFarisi batsi, “Noma
ngubani lobeKamvuma, noma bekananoma yini lafanele ayente
naJesu, bekatokhishwa ethempelini.”
145 Bona, bayeta, babuta babe namake. Batsi, “Sewukhulile;
mbuteni.”

Watsi, “Umuntfu, lotsiwa nguJesu, ungiphilisile.”
146 Watsi, “LoMuntfu usoni. Akasuye wemacembu etfu. Asati
kutsi Uvelaphi. Nika Nkulunkulu ludvumo!”
147 Watsi, “Manje, nomangabe Usoni noma cha, angati.” Watsi,
“Kodvwa lentfo yinye lengiyatiko; lapho ngangiyimphumphutse
khona, manje sengiyabona.” Wase utsi, “Intfo lecakile kutsi,
kimi, kutsi ufanele ube baholi bakamoya balelihora, naloMuntfu
uvule emehlo ami, kepha noko anati kutsi Uvelaphi.”
Wentani na? Wangena emnyakatweni. Kunjalo. Kwamfaka
emnyakatweni, ngenca yekutsi wendlala ludvumo lwaKhe
lonkhe live.
148 Bantfu, ngeluSuku lwePhentekhosti, ngesikhatsi Jesu
abatjela kutsi balindze etulu lapho, futsi bayoba…Wehla,
futsi ngesikhatsi Moya loNgcwele ehlela etikwabo ngeluSuku

lwePhentekhosti, ngesikhatsi bawungwa Livi laNkulunkulu
libonakaliswa. Manje khumbulani, Jesu watsi, “Lindzani
eJerusalema nize nemukeliswe eMandla lavela Etulu.” Balindza,
hhayi tinsuku letisiphohlongo, hhayi tinsuku letiyimfica;
balindza tinsuku letilishumi, saze setsembiso sabonakaliswa.
NaMoya loNgcwele wehla futsi Watehlukanisa yena, netilimi
teMlilo tahlala etikwalowo nalowo wabo.
149 Futsi ngesikhatsi basawungwa nguMoya loNgcwele,
bangena emnyakatweni, bayendza njengemuntfu lodzakiwe,
bamemeta kakhulu, bakhuluma ngetilimi, baphumela
esitaladini.

Batsi, “Labantfu laba bagcwele liwayini lelisha.”
150 Yena, Phetro, wasukuma, wase utsi, “Loku nguLoko
lokwakhulunywa ngemprofethi, Joweli, ‘Futsi kuyokwenteka
ngetinsuku tekugcina.’”Wentani na?Wamfaka emnyakatweni.
151 Utokufaka emnyakatweni, uma ungenaWo, Utokufaka
emnyakatweni uma ubona Livi laNkulunkulu ligcwaliseka.
Loko lesikubonile kuletinsuku leti tekugcina, kufanele
kusifake emnyakatweni. Kufanele kukwente, uma besingenta
nje ngenhlonipho yekutitfoba nekutitfoba. INsika yeMlilo
embikwaPawula, yamfaka emnyakatweni. Futsi namuhla uma
sibona leyoNsika yeMlilo lefanako, ngesayensi, ngemiphumela
yaYo, ngaloko Leyakwetsembisa, yenta Livi kuletinsuku leti
tekugcina lifezeke impela, lifanele kusifake emnyakatweni.
Kutsi, sibonakaliso siniketiwe, “Njengoba kwakunjalo
etinsukwini taseSodoma, ngaphambi nje kwekutsi iSodoma
ishiswe, kuyoba njalo ekubuyeni kweNdvodzana yemuntfu;
Uyobonakaliswa futsi, longuye itolo, namuhla, naphakadze.”
Kufanele kufake lonkhe lilunga leMtimba waKhristu
emnyakatweni, lifake yonkhe intfo kuwe, ngoba leli li-awa
lekugcina, lubito lwekugcina, lubito lwekugcina. Livi ngelivi,
Ligcwalisiwe. Kufanele impela kusifake emnyakatweni.
152 Tsine, njengemprofethi, siwubonile umphumela wemahlelo
latiphakamisile alahlekelwa yindzawo yabo kuKhristu,
balahlekelwe kubamba kwabo eVini laKhe, bemukela
tivumokholo. Futsi sibonile kutsi kwentekani kubo ngesikhatsi
benta loko, bafa ngakamoya. Siyabona kutsi kwentekani
eLuthela ngesikhatsi bala lubito lwaWesley. Siyabona
kutsi kwentekani kuMethodisti ngesikhatsi bala lubito
lwePhentekhostali. Manje kutsiwani-ke ngemaPhentekhostali
ke? Niyabona na?
153 Sibone indvodza latiphakamisile, njengeya-Uziya, leyetama
kutsatsa indzawo yesikhundla lesigcotjiwe. Sikhundla
sendvodza ebandleni siyagcotjwa, asibekwa. Siyagcotjwa.
Libandla, i…umfundisi, umvangeli, umprofethi, umphostoli,
kufanele kube sikhundla lesigcotjiwe saNkulunkulu,
lesingakakhetfwa ngumuntfu. Umuntfu wetama kukhetsa

lesosikhundla ngalesinye sikhatsi, baphonsa inkatho ngaso;
Mathiyasi tatane akazange ente lutfo, kodvwa Nkulunkulu
wakhetsa Pawula futsi wenta lokutsite ngoba bekagcotjiwe.
Futsi sitibonile letikhulu titama kutsi, “Lona ngumbhishobhi
longcwele s’bani-bani, lena yindvodza yesifundza s’bani-bani,
lena yindvodza lengusibani-bani,” ayibi lutfo. Kodvwa uma
Nkulunkulu angena futsi engamele, khona-ke sibona lugcobo
lwaMoya loyiNgcwele lucinisekisa Livi laNkulunkulu.
154 Manje, imiphumela yalombono kumprofethi, kwentani
kulomuntfu lobekatelwe angumprofethi na? Khumbulani,
wabhala lonkhe liBhayibheli. KunetiNcwadzi letingemashumi
lasitfupha nesitfupha ta-Isaya, netiNcwadzi letingemashumi
lasitfupha nesitfupha teliBhayibheli. Kucala, njengakuGenesisi;
ekhatsi neNcwadzi kuta liThestamenti leLisha, Johane
umBhabhatisi; futsi uphelela esikhatsini seminyaka
leyiNkhulungwane. Umprofethi lomkhulu, lomunye
webaprofethi labakhulu kunabo bonkhe lesake saba nabo,
kwakungu-Isaya, futsi watalwa kutsi abe nguye.
155 Kodvwa ngesikhatsi ema eBukhoneni baNkulunkulu, yini
lokwabangela umprofethi kutsi akwente na? Umprofethi watsi,
“Maye mine, ngoba ngingumuntfu wetindzebe letingcolile.”
Kuta eBukhoneni baNkulunkulu, futsi sibone sitja lesigcotjwe
ngekweliciniso saNkulunkulu, kwabangela umprofethi kutsi
avume kutsi bekasoni. Kufanele kusente ngaleyondlela,
Kufanele, Bukhona baNkulunkulu lobugcotjiwe. Ngesikhatsi
abone Lowo akhala, netinsika tinyakata, naletiNgelosi tiya
emuva nasembili, afakaza kutsi BekanaNkulunkulu, futsi
Bekatinceku taNkulunkulu, agcotjiwe, futsi Bamemeta;
bekasoni.
156 Kwentekani-ke ngesikhatsi sekalungele na? Manje lalelani,
sengivala. Bekasalungele kuvuma kutsi bekasoni, “Maye mine,
ngoba ngingumuntfu lonetindzebe letingcolile, futsi ngihlala
emkhatsini webantfu betindzebe letingcolile. Maye mine!”
Yase-ke iNgelosi itsatsa ludlawu yase itsatsa lilahle e-altari,
yalibamba ngetandla taYo, futsi yeta yase iyamhlanta ngalo.
Kwase-ke kufika kuhlantwa, emvakwekuvuma kwakhe.
157 Manje uma umprofethi, abitiwe, acinisekisiwe kutsi abe
ngumprofethi waNkulunkulu, eBukhoneni baNkulunkulu,
abona buncane bakhe, alungele kuvuma kutsi bekasoni, yini
lefanele kutsi wena nami siyente na? Kodvwa niyati kutsi
sentani na? Sijikisa inhloko yetfu, bese siyesuka siyahamba
futsi sihleke. Ngulapho la sime khona, kute kufike kuhlantwa.
Bukani, Isaya…
158 Ngifuna nicaphele lenye intfo letsite. Nkulunkulu akazange
asebentise tincwadzi nesayensi yetenkholo, emagama esayensi
yetenkholo, kuhlanta inceku yaKhe. Wasebentisa uMlilo.
Akazange asebentise tivumokholo kuhlanta inceku yaKhe.

Wakhipha uMlilo e-altari. Futsi uma Nkulunkulu ake wahlanta
umuntfu namuhla, kufanele kube nguMlilo waMoya loNgcwele
lohlanta umuntfu; hhayi kufundza incwadzi nekwenta loku,
noma lenye incwadzi nga s’bani-bani.
159 Umfundisi lotsite lomkhulu lapha eCalifornia watsi,
ngalelelinye lilanga, bekane “ncwadzi yemnyaka.” Ngehlukile
kuye. Incwadzi yemnyaka liBhayibheli, bekuhlala kunjalo.
INcwadzi yemnyaka yiNcwadzi yaNkulunkulu, sonkhe sikhatsi.
160 NaNkulunkulu wasebentisa uMlilo kuhlanta inceku
yaKhe. Wase uyalandzela, emvakwekuba sekavumile
ngalokugcwele kutsi bekasephutseni, kwase-ke kufika
kuhlantwa; futsi emvakwekuhlantwa, kwase kufika
kutfunywa. Niyabona, nguleyo indzaba, labanye betfu
betama kutfunywa ngaphambi kwekutsi sihlantwe. Niyabona
na? Sitotsi, “Yebo-ke, ngitolandzela loku.” Sifanele
silandzele Nkulunkulu. LetotiNgelosi tenta intfo yinye,
taphila eBukhoneni baNkulunkulu; titfobile, tihlonipha
ngekutitfoba, nangemnyakato embikwaNkulunkulu. Khona-
ke kulandzela, umyalo; emvakwekuvuma nekuhlantwa, kwaba
kungalesosikhatsi-ke lapho Isaya lohlantekile akhala, “Nangu
mine; ngitfume.”
161 O,mnaketfu, dzadze, uma kwake kwabakhona sikhatsi lapho
ema-Isaya afanele ehlele endlini yaNkulunkulu kutohlantwa!
Uma kwake kwabakhona sikhatsi lapho lilunga lelibandla
belifanele impela lifike futsi livume tono talo! Uma kwake
kwabakhona sikhatsi semhlubuki!
162 Cabangani nje, ebusuku kutsi iSodoma yasha,
angati kutsi bangakhi bantfu labahamba besuka
emlayetweni waletotiNgelosi? Angati kutsi bangakhi bantfu
labebangakakhatsaleli ngalokwenele kutsi beve liphimbo
laBo na? Futsi babhubha ngalobobusuku lobufanako, futsi
abasayophindze babekhona, kuphela sijeziso sabo esihogweni.
163 “Njengoba kwakunjalo etinsukwini taNowa.” Bangakhi
bantfu labamhleka futsi bahlekisa ngaye, futsi benyukela
lapho kutokuva kwakhe nje, batsi, “Sitokwenyuka bese siva
loyo lomdzala longakabhadli enhloko aphondla futsi, kutsi
nje sibe nekutijabulisa.” Sukuma, uhambe, bewungeke ngisho
umlalele ashumayela. Tonkhe tinhlobo tetintfo; futsi babhubha
etahlulelweni bekashumayela.
164 Amose, lowomshumayeli lomncane, ati…angekho ndzawo,
umprofethi, lugcobo, wenyuka wase ubuka entasi eSamariya
ngalesosikhatsi. Inhloko yakhe lenemphandla yacwebetela,
silevu sakhe lesidzala lesimphunga, ngesikhatsi enyukela
ngesheya kweligcuma. Wabuka phansi, lawomehlo langcwele
akhe ancipha lapho abuka lelodolobha, hhayi njengetivakashi
letivela emhlabeni wonkhe jikelele. Ngoba, baphristi,
bonkhe babo, bebonile, nebaprofethi bemanga bekabatjela

kutsi kwakulungile. Wehlela lapho angenalubambiswano
lwemvuselelo yakhe. Wehlela lapho angenalutfo, futsi
wamemeta kakhulu. Wase utsi, “Yena kanye loNkulunkulu,
lenitisho kutsi niyamkhonta, utonibhubhisa.”
165 Futsi ngitsi ISHOKANJE INKHOSI: loNkulunkulu, iMerica
letisho kutsi iyamkhonta, itombhubhisa. Tsatsa loko nganoma
yini loyifisako. Lesikudzingako, kusentasi e-altari, Isaya.
[Akucoshwanga etheyiphini—Umhl.]

Futsi Nkulunkuluwatsi, “Ngubani lotoNgiyela?”
166 Isaya watsi, “Nangu mine; ngitfume.” Ngicabanga
ngaleyongoma:

Lapho lilahle leMlilo selitsintse umprofethi,
Limenta abemsulwa nje ngalokuphelele,
Ngesikhatsi liPhimbo laNkulunkulu litsi,
“Ngubani lotosiyela?”

Wase uyaphendvula-ke, “Nkhosi, nangu mine,
ngitfume.”

167 Kwekucala wadzingeka atitfobe futsi ahlantwe, futsi
alungele njengoba sibone inceku lelungele. Bukani Uziya kutsi
bekakulungiselele kanjani, kodvwawehluleka. Ungabeki…
168 Wena utsi, “Yebo-ke, manje, ngiyamati Dokotela S’bani-
bani ngumuntfu lolungile. Ngiyamati uMnaketfu S’bani-bani.”
Bangahle babenjalo, kodvwa ungakubuki loko.
169 Bukani etulu lapha, niyabona, nayi iNdlela. Nkulunkulu
uneNdlela yekulungiselela. Wakwenta kanjani na? NgeluSuku
lwePhentekhosti, Phetro wabatjela kutsi benteni. Wabhala
luhlalwemitsi nekunatfwa kwawo, futsi bekuhlala njalo kufana.
UngakuTsikameti, utosibulala sigulane sakho.

Batsi, “Singentanjani kute sisindziswe?”
170 Watsi, “Phendvukani, ngulowo naloyo wenu, nibhabhatiswe
eGameni laJesu Khristu kuko kutsetselelwa kwetono, khona
niyokwemukeliswa siphiwo saMoya loNgcwele. Ngoba
lesetsembiso senu, nesebantfwana benu, nakubo bonkhe
lokhashane, ngisho nalabanengi iNkhosi Nkulunkulu wetfu
leyobabita.”
171 Kunjalo lapha kusihlwa. Uma Nkulunkulu asabita, lolo
luhla lwemutsi nekusetjentiswa kwawo. Ungasolo wemukela
Moya loNgcwele lofanako labawemukela lapho, nje…
Ungemukela intfo lefanako kusihlwa. Landzela nje. Nguloko
kuphela lenikwentako. Yebo, khona-ke ningatsi:

Lapho lilahle leMlilo selitsintse umprofethi,
Amenta abemsulwa nje kwendlula
labamsulwa,

Ngesikhatsi liPhimbo laNkulunkulu litsi,
“Ngubani lotosiyela?”

Wase-ke uyaphendvula, “Nkhosi, lapha,
ngitfume.”

Asesiyihlabele.
Khuluma, Nkhosi yami, khuluma, Nkhosi
yami,

Khuluma, futsi ngitoshesha kuKuphendvula;
Khuluma, Nkhosi yami, khuluma, Nkhosi
yami,

Khuluma, futsi ngiyophendvula, “Nkhosi,
ngitfume.”

172 Lalelani lapha, mnaketfu.
Kunetigidzi manje letisesonweni
nasehlazweni, tiyafa,

O, lalelani kukhala kwabo lokudzabukile
nebumunyu;

Shesha, mnaketfu, shesha ubephule;
Manje phendvula masinyane, “Nkhosi, nangu
mine.”

O, khuluma, Nkhosi yami, khuluma, Nkhosi
yami,

Khuluma, futsi ngitoshesha kuKuphendvula;
O, khuluma, Nkhosi yami, khuluma, Nkhosi
yami,

Khuluma, futsi ngiyophendvula, “Nkhosi,
ngitfume.”

173 Asikhotsamise tinhloko tetfu. [UMnaketfu Branham ucala
kuhamishaKhuluma, Nkhosi Yami—Umhl.]

Limenta mhlophe mhlophe cwa,
Ngesikhatsi liPhimbo laNkulunkulu litsi,
“Ngubani lotosiyela?”

Wase-ke uyaphendvula, “Nkhosi, lapha,
ngitfume.”

Ngabe nifuna kutitfoba futsi nihlantwe na?
Khuluma, Nkhosi yami, khuluma, Nkhosi
yami,

Khuluma, futsi ngitoshesha kuKuphendvula;
Khuluma, Nkhosi yami, khuluma, Nkhosi
yami,

Khuluma, futsi ngiyophendvula, “Nkhosi,
ngitfume.”

174 Basadlala manje, ngabe ukhona Isaya ekhatsi lapha
kusihlwa, noma likhulu, lofuna kuhamba, ufuna kuhlantwa
kwaNkulunkulu emphilweni yakho na? Wena longamati Khristu
njengeMsindzisi wakho, uyamenywa manje e-altari, uma

Akhuluma enhlitiyweni yakho. Angisuye kakhulu ekuncengeni.
Ngicabanga kutsi Moya loyiNgcwele cobo lwaWo wenta
kuncenga. Kodvwa uma ulapha, futsi ungenaye Khristu…
Manje khumbulani, nitophendvula ngeluSuku lekwaHlulelwa,
ngaloko lenikwentako ngaloku kusihlwa. Niyabona na? Manje
uma ufuna kuta, ngilapha kutokhuleka kanye nawe.
175 EGameni laKhristu, ngininika litfuba lekuta, nitofuna
Nkulunkulu, futsi nijabule kakhulu ningahle niMtfole.
Bantfu labasha, bantfu labadzala, labasemkhatsini nendzima,
emalunga elibandla, noma ngabe ungubani; uma uMlilo
waNkulunkulu, ngaMoya loNgcwele, ungakakuhlanti
enhlitiyweni yakho, kute kube yindzawo lenikholwa ngayo
lonkhe Livi laleliBhayibheli, naKhristu ungufakazi lophilako
wekwenu…enhlitiyweni yenu, kutsi Uvukile kulabafile,
khona-ke ngiyanimemela e-altari. Wotani lapha futsi asikhuleke
nani. Nikholwa nonkhe, ke, etikwesento senu lucobo, kutsi
nisindzisiwe.
176 Khona-ke, ngabe ukhona umhlubuki ekhatsi lapha lotokuta
na? Ngicela wena, njengenceku yaKhristu, uma utohamba
wehlele lapha futsi sikhuleke nawe. Angisho kutsi Utonibuyisela
emuva; Ngikholwa kutsi Utokwenta. Ungeke weta ukutame
manje na? Uma Akhuluma nawe, wota.
177 Labo labangenawo umbhabhatiso waMoya loyiNgcwele na?
Ngiyacabanga kutsi akukho muntfu lapha longa, longahlubuki.
Wonkhe umuntfu, ke, ufanele akhuleke; emaKhristu, futsi
akhuleke. Bese-ke uma ukhulekile, futsi ute umbhabhatiso, futsi
ungatsandza kutsi Nkulunkulu aKuphe, litfuba lakho ke,manje.
178 Kunendvodza yinye ekhatsi lapha lengenaKo. Busisa
inhlitiyo yakhe letfobekile. Ngiyetsemba kutsi ngulomunye
Isaya.

Manje phakamisani tinhloko tenu ke.
179 Yinye indvodza lekhotseme lapha e-altari, yinye lengetsemba
kutsi ingu-Isaya.

Manje Ulapha. Niyakholwa kutsi Ulapha na?
180 Manje ngitokutjela kutsi wenteni. Wente intfo lembi
kwendlula tonkhe lowake watenta. Kukhona bantfu
labangemakhulu lamabili noma lamatsatfu lapha lebebafanele
babe se-altari.
181 Ake nginikhombise, eGameni leNkhosi, kutsi ngikuloku
lengikushoko. Bukani. Labanye benu bantfu ekhatsi lapha,
khulekani.
182 Lapha, lapha kuhleti dzadze lohleti lapha afake libhantji
lelimhlophe, ijakhethi lencane lemhlophe, ungibuke ngco.
Ngingeke…UngumKhristu. Kodvwa ukhulekela butsakatsaka.
Unesifo sekucacambelwa matsambo. Uyakholwa kutsi



IMITSELELA 29

Nkulunkulu angakusindzisa, akuphilise na? Khona-ke ungaba
nako.
183 Indvodza lelandzelako, lehleti eceleni kwakho lapho,
inalokutsite lokungalungi ngetindlebe tayo. Uyakholwa
kutsi Nkulunkulu angayiphilisa inkhatsato yakho yendlebe,
mnumzane, futsi akusindzise na? Yebo. Phakamisa sandla sakho
uma ukholwa.

Manje ngiyanicela hloniphani ngekutitfoba, umzuzwana
nje.
184 Lendvodza eceleni kwakhe ngco iphetfwe yinkhatsato
yenhlitiyo. Uyakholwa kutsi Nkulunkulu angakuphilisa,
mnumzane, ngenkhatsato yenhlitiyo na? Angikwati. Usihambi
kimi. Ngabe kunjalo na? Usihambi. Yebo-ke, lalela. Uma
Nkulunkulu angangitjela kutsi ungubani, bekungakusita na?
Niyangiva kahle na? Ligama lakho unguMnumz. Magwood.
Uyakholwa kutsi Angangitjela kutsi uvelaphi na? Uvela
eRiverbank, eCalifornia. Uma loko kunjalo, sukuma ume
ngetinyawo takho. Angizange sengimbone, emphilweni yami.
Kulungile.
185 Nkulunkulu akubusise, mnumzane. Kukholwa kwakho
kukusindzisile. Loyodzadze lohleti khona edvute nawe lapho,
unenkhatsato yekugula kwemizwa yekutfuka. Ufuna kuphiliswa
kutfuka kwakho na? Phakamisa sandla sakho, uma ukholwa.
Beka sandla sakho etikwakhe,mnumzane, kutsi atophiliswa.
186 Lodzadze lohleti eceleni kwakho, manje, unesifo sashukela,
agcoke ingubo lebovu. Ufuna kukhulekelwa, naye. Niyabona na?
Ufuna kukhulekelwa. Yiba nekukholwa.
187 Nangu dzadze lohleti emuva le lapha. Sewukulungele
kuhlindvwa. Uma nje anga…O Nkulunkulu! Unesibeletfo
lesiwile. Ligama lakhe Nk. nguMaxwell. Kholwa. Sukuma,
wemukele kuphiliswa kwakho, Nk. Ma-…Awunalo likhadi
lekukhulekelwa, unalo na? Awunalo likhadi lekukhulekelwa na?
Kulungile, awulidzingi ngisho linye. Phakamisa sandla sakho
uma loko kunjalo. Angikwati. Uma loko kunjalo, jikitisa sandla
sakho. Sitihambi kulomunye nalomunye, jikitisa sandla sakho
kanjena.

Utsintseni na? Akazange angitsintse.
188 UMnumz. Stewart, bewungatsandza kuphiliswa, nawe,
kwetfuka, futsi ukholwe kutsi Nkulunkulu utokusindzisa na?
Ngisihambi kuwe. Kodvwa ungulowo longuye, futsi uguliswa
yimizwa yekwetfuka. Kulukhuni kutsi utibambe utihlanganise
ndzawonye. Sukuma ume ngetinyawo takho futsi wemukele
kuphiliswa kwakho, eGameni laJesu Khristu.
189 Nangu dzadze lohleti emuva emvakwakho lapho.
Unekwetfuka, naye. Unentfo letsite lengalungi emamaseleni

emtimbeni wakhe. Utophutselwa ngiko futsi…Nkkt. Newell,
sukuma, uma lelo ligama lakho futsi unguloyo. Kholwa!

Niyakholwa na?
190 Impela, nangu dzadze lohleti khona lapha, unenkhatsato
yenhlitiyo nesifo semfutfo wengati. Uyakukholwa loko, kunjalo,
dzadze na? Sukuma uma loko kunjalo.
191 Lodzadze lohleti eceleni kwakho lapho, unentfo letsite
esifubeni sakhe. Uma loko kunjalo, sukuma.
192 Tjela lodzadze, loseceleni kwakhe, unalokumilako ebusweni
bakhe, lokuncane lokufana netimila nje. Uma afuna loko
kuphilisiwe, mtjele asukume futsi akwemukele.
193 Manje kunelicembu lenu ekhatsi lapha lelifanele libe
kuleli-altari, lifuna Moya loNgcwele. Loyo ngu ISHO KANJE
INKHOSI. Niyabona kutsi ngicondze kutsini na? Kanye futsi
ngitokwenta loku kubita. Loko kucinisekiswa lenginitjela kona
liciniso. Nkulunkulu ukhuluma kubantfu ekhatsi lapha, futsi
utsi kuba sekungabateni. Ungatsembeka ngalokwenele kutsi
uphakamise sandla sakho, utsi, “Yebo, Mnaketfu Branham,
bengihlala njalo ngingulontengantengako kancane. Ngifuna
lokunengi kwaNkulunkulu. Ngiyati kukhona lengisilele kuko
lapha, futsi bengifanele ngibe nawo ngesikhatsi ngitisho kutsi
nginawo umbhabhatiso waMoya loNgcwele”? Phakamisa sandla
sakho, ungakwenta loko na? Tsembeka nje kuwe lucobo. Moya
loNgcwele akalokotsi abe neliphutsa. Awenyuki ngani, ke, bese
ucedza loko kungabata na?Wota! “Ngitoshesha…”

Khuluma, Nkhosi yami, khuluma, Nkhosi
yami, (Nguloko-ke.)

Khuluma, futsi ngiyoshesha kuKuphendvula;
194 Niyabona, anginitjeli intfo lengakalungi, bangani. NguMoya
loyiNgcwele uyabita. Kunemakhulu ekhatsi lapha, uma
ningikholiwe kutsi ngingumprofethi. Manje, khumbulani,
nginitjela eGameni leNkhosi, nidukisiwe. Khuphukani!

…lilahle leMlilo latsintsa umprofethi,
Limenta mhlophe mhlophe cwa,
Ngesikhatsi liPhimbo laNkulunkulu litsi,
“Ngubani lotosiyela?”

Khona waphendvula, “Nkhosi, ngilapha,
tfuma mine.”

195 Ungeke washo intfo lefanako na? Khona-ke vuka,
phakamisani tandla tenu.

Khuluma, Nkhosi yami, o, khuluma, Nkhosi
yami,

Khuluma, futsi ngitoshesha kuKuphendvula;
Khuluma, Nkhosi yami…

196 Wentani Yena na? Mphendvule ke, uma Akhuluma. Uma
kunekungabata lokuncane ndzawanatsite, awukaciniseki manje
ngaloku, ungatsatsi litfuba.

…“Nkhosi, tfuma mine.”
O, khuluma, Nkhosi yami…

Uyakhuluma. Wota.
…Nkhosi yami,
Khuluma, futsi ngitoshesha…

197 Manje, bangani, angitsandzi kuhlanya. Angitsandzi kusho
tintfo ngalokuliphutsa. Ngiva ngiholeleka uma ngisho loko
lengikwentako.

…Nkhosi yami,
Khuluma, futsi ngiyophendvula…

198 Wena utsi, “Batotsini bantfu ngako na?” Nguloko
Nkulunkulu latokusho ngako, ngiko.

“…ngitfume.”
Khuluma, Nkhosi yami, (Kunjalo.)
Khuluma, futsi ngitoshesha kuKuphendvula;
…Nkhosi yami, o, khuluma, Nkhosi yami,
Khuluma, futsi ngiyophendvula, “Nkhosi,
tfuma mine.”

Kunetigidzi manje letisesonweni nasehlazweni
tiyafa,

O, lalelani kukhala kwabo lokudzabukile
nebumunyu;

Shesha, mnaketfu, shesha ubephule;
O, phendvula masinyane, “Nkhosi, lapha,
ngitfume.”

O, khuluma, hhe…
199 Manje wonkhe umuntfu losekhatsi lapha, sifuna kulungela
inkonzo lenkhulu yekuphilisa kusasa, futsi. Futsi ngifuna
ngamunye wenu nine bafundisi wotani nitungelete labantfu
labafuna Moya loNgcwele, ungemi nje emizuzwini lesihlanu,
uhlale lapho kuze. Kuze kube nini? AzeMoya loNgcwele efike.

…Nkhosi yami,
O, khuluma, futsi ngi…

200 Manje akutsi letetsameli manje beka sandla sakho
etikwalomunye umuntfu, bekani nje sandla sakho
etikwalomunye nalomunye, kulomunye umuntfu; wena
lotokhuleka, lomelele labantfu laba etulu lapha.

…Nkhosi yami,
201 Manje tikhala tetitulo tigcwele nswi, i-altari igcwele
nswi, kukhona cishe likhulu nemashumi lasihlanu, bantfu
labangemakhulu lamabili.

…Nkhosi yami,
Khuluma, futsi ngiyophendvula…

202 Manje cala kukhuleka, “Nkhosi, ngitfume! Khuluma,
Nkhosi yami! Nkhosi, ngitfume!”
203 Philisa laba, Nkhosi, eGameni laJesu Khristu. Nkhosi, siphe
kona. ONkulunkulu, phani imikhuleko yaleti.
204 Ungakhululi. Hlala khona lapho kuze kwenteke. Hlala
ute uve kukhala kwaNkulunkulu. Manini kuze emakherubhi
akunyakatise, uMoya loNgcwele unelilahle leMlilo liphume e-
altari laNkulunkulu, uLibeke etindzebeni takho…?…

Khuluma, Nkhosi yami… 

